
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

I924 ГЪЭ ЛЪАНДЭРЭ КЪЫДОКI

№110 (24.704) 2024 гъэм фокIадэм (сентябрым) и 12, махуэку И уасэр зы тумэнщТхьэмахуэм щэ къыдокI

Музыкэ театрым и 
артистхэр хэту

IэщIагъэм  
ныбжьэгъу 

зэхуищIахэр
4-нэ нап.3-нэ нап. 4-нэ нап.

Гъуэгуанэ дахэм
уриплъэжмэ

3-нэ нап.

Я мурадщ  IэнатIэр  ирагъэфIэкIуэну

Лъэпкъ пэхуэщIэм и фIыгъэкIэ

«Махуэку»

ХьэрычэтыщIэхэм я бжыгъэм хохъуэ

ЗэхъуэкIыныгъэхэр хелъхьэ

НэхъыбэжкIэ дащогугъ

УФ-м и Къэрал советым Властым и Iэна-
тIэхэр зэрыщIэу зэдэлэжьэнымкIэ и ко-
миссэм хагъэхьащ КъБР-м и Iэтащхьэ 
КIуэ кIуэ Казбек. 

2024 гъэм и бадзэуэгъуэм ди къэралым и 
УнафэщIым Къэрал советым хэтынухэр 
зэрихъуэкIащ, социально-экономикэ унэ-
тIы ныгъэмкIэ лажьэ комиссэм и зэхэ-
лъыкIэри ихъуэжащ. 

Урысей Федерацэм и Президент Путин 
Владимир Къэрал советым Властым и Iэна-
тIэхэр зэрыщIэу зэдэлэжьэнымкIэ и ко-
миссэм хэтынухэр иубзыхури, дыгъуасэ Iэ 
щIидзащ. 

Комиссэм и унафэщIу хахащ Урысей Фе-
дерацэм и Президентым и Администрацэм 
и Iэтащхьэ Вайно Антон, абы и къуэдзэщ 
Урысей Федерацэм и Президентым и Адми-
нистрацэм и Iэтащхьэм и япэ къуэдзэ Кири-
енкэ Сергей.

Комиссэм хагъэхьащ: Урысей Федера-
цэм и Президентым и Къэрал-правовой уп-
равленэм и унафэщI Брычевэ Ларисэ, УФ-
м и Правительствэм и УнафэщIым и къуэд-
зэ - УФ-м и Правительствэм и Аппаратым и 
Iэтащхьэ Григоренкэ Дмитрий, УФ-м и Пре-
зидентым и дэIэпыкъуэгъу, УФ-м и Къэрал 
советым и секретарь Дюмин Алексей, Фе-
дерацэмкIэ Советым Конституцэ законода-
тельствэмрэ къэрал ухуэныгъэмкIэ и коми-
тетым и унафэщI Клишас Андрей, При-

морье хэгъэгум и губернатор, Къэрал сове-
тым «Туризм» унэтIыныгъэмкIэ и комиссэм 
и тхьэмадэ Кожемякэ Олег, Къэбэрдей-
Балъ къэр Республикэм и Iэтащхьэ КIуэкIуэ 
Казбек, УФ-м и Прокурор нэхъыщхьэ Крас-
нов Игорь, Къэрал Думэм Къэрал ухуэны-
гъэмрэ законодательствэмкIэ и комитетым 
и унафэщI Крашенинников Павел, УФ-м и 
Жылагъуэ палатэм и секретарь Михеевэ 
Лидие, Новгород Ищхъэрэ областым и гу-
бернатор, Къэрал советым «Экологическое 
благополучие» унэтIыныгъэмкIэ и комиссэм 
и Iэтащхьэ Никитин Глеб, Севастополь къа-
лэм и губернатор, Къэрал советым «Культу-
ра и духовно-нравственные ценности» унэ-
тIыныгъэмкIэ и комиссэм и Iэтащхьэ Разво-
жаев Михаил, Мурманск къалэ админист-
рацэм и Iэтащхьэ Сердечкин Юрий, Москва 
и Iэтащхьэ, Къэрал советым «Государствен-
ное и муниципальное управление» унэтIы-
ныгъэмкIэ и комиссэм и тхьэмадэ Собянин 
Сергей, Челябинск областым и губернатор, 
Къэрал советым «Экономика и финансы» 
унэтIыныгъэм  и комиссэм и Iэтащхьэ Текс-
лер Алексей, Алтай хэгъэгум и губернатор 
Томенкэ Виктор,  УФ-м юстицэмкIэ и ми-
нистр Чуйченкэ Константин.

Мы унафэмкIэ убзыхуа хъуащ Къэрал со-
ветым УФ-м и хэгъэгухэм я гъэзэщIакIуэ 
 къулыкъущIапIэхэм я лэжьыгъэм и сэбэпы-
нагъыр къэпщытэнымкIэ комиссэм хэты-
нухэри. 

УФ-м и Правительствэм и Уна фэщIым 
и къуэдзэ Патрушев Дмитрий иригъэ-
кIуэкIа зэIущIэм Къэбэрдей-Балъкъэр 
Республикэм и Iэтащхьэ КIуэкIуэ Каз-
бек видео зэ пыщIэныгъэ Iэмалхэр къи-
гъэсэбэпу хэтащ. Абы щы теп сэлъыхьащ 
цIыхухэм я кIэрыхубжьэ рыхухэр дэшын 
Iуэхур зэрырагъэфIакIуэм. 

Вице-премьерым жиIащ и чэзум дамы-
ша пхъэнкIийр экологие щытыкIэми, 
цIыхухэм я псэукIэми зэран зэрыхуэхъур. 
Иджыпсту хэгъэгу 88-м щIыналъэ опера-
тору 260-рэ щолажьэ, абыхэм я пщэ 

дэлъщ зэщIэкъуэнри, дэшынри, пхъэн-
кIийр зыхуей хуэгъэзэнри.  

А лэжьыгъэр нэхъ зэпэщу зэтеублэным, 
IуэхущIапIэхэм мылъку-техникэ лъабжьэ 
къахузэгъэпэщыным, кIэрыху бжьэ рыху-
хэр зэрыдаш машинэхэм я бжыгъэр нэ-
хъыбэ щIыным, жьы хъуахэр зэ хъуэ-
кIыным тепсэлъыхьащ къулыкъущIэхэр. 

Къэбэрдей-Балъкъэрым щылажьэ 
щIы  налъэ операторым 2024 гъэм и кIэ 
 хъуху пхъэнкIий зэрыдаш машинэу 30 
 къи щэхуну и мурадщ. Къищы нэ мыщIауэ, 
муниципалитетхэм пхъэн кIий зэхуэ-
хьэсыпIэ нэхъыбэ щагъэувынущ. 

Къэбэрдей-Балъкъэр Республикэм и Парламентым и 
ебаланэ зэхуэсыгъуэм и депутатхэр зэрыхахам 

кърикIуахэм я IуэхукIэ
Къэбэрдей-Балъкъэр Республикэм

и ХэхакIуэ комиссэм и Унафэ
2024 гъэм фокIадэм и 9-м          №74/1-7       Налшык къалэ 

«Къэбэрдей-Балъкъэр Республикэм и Парламентым и 
депутатхэр хэхыным и IуэхукIэ» Къэбэрдей-Балъкъэр Рес-
публикэм и Закон №56-РЗ-м 2008 гъэм щыщхьэуIум и 5 -м   
къащтам, и 66-нэ статьям ипкъ иткIэ икIи  Къэбэрдей-Ба-
лъкъэр Республикэм и Парламентым и еб ланэ зэхуэсы-
гъуэм и депутатхэр зэрыхахам кърикIуахэм я IуэхукIэ 
Къэбэрдей-Балъкъэр Республикэм и ХэхакIуэ комиссэм 
2024 гъэм фокIадэм и 9-м игъэхьэзыра протоколыр и лъа-
бжьэу Къэбэрдей-Балъкъэр Республикэм и ХэхакIуэ комис-
сэм унафэ ещI:

1. Къэбэрдей-Балъкъэр Республикэм и Парламентым и 
ебланэ зэхуэсыгъуэм и депутатхэр хахауэ икIи а хэхыны-
гъэхэм къару яIэу къэлъытэн.

2. Къэбэрдей-Балъкъэр Республикэм и Парламентым и 
7-нэ зэхуэсыгъуэм депутат 70 хахауэ къэлъытэн (депутат-
хэм я спискэр щIыгъущ).

3. Мы унафэр цIыхухэм хъыбар езыгъащIэ IэнатIэхэм 
къыщытрегъэдзэн икIи Къэбэрдей-Балъкъэр Республикэм 
и ХэхакIуэ комиссэм и Интернетым щиIэ сайтым илъхэн 

   УнафэщI                                                                       ДЖЭШ В. 
Секретарым и къалэнхэр зыгъэзащIэ        БЕКЪАН З.

Къэбэрдей-Балъкъэр Республикэм и Парламентым и 
7-нэ зэхуэсыгъуэм и депутатхэр хэхыным теухуа IэIэтым 

папщIэ зэрыхах бюллетенхэр къызэрагъэсэбэпам 
кърикIуахэм я IуэхукIэ

Къэбэрдей-Балъкъэр Республикэм и 
ХэхакIуэ комиссэм и Унафэ

2024 гъэм фокIадэм и 9-м
№74/2-7 Налшык къалэ

2024 гъэм фокIадэм и 8-м Къэбэрдей-Балъкъэр Рес-
публикэм и Парламентым и ебланэ зэхуэсыгъуэм и де-
путатхэр зэрыхаха хэхакIуэ бюллетенхэр къызэрагъэсэ-
бэпам теухуа хъыбарым хэплъауэ Къэбэрдей-Балъкъэр 
Республикэм и ХэхакIуэ комиссэм унафэ ещI:

1. Къэбэрдей-Балъкъэр Республикэм и ХэхакIуэ ко-
миссэмрэ щIыналъэ хэхакIуэ комиссэхэмрэ яIэрыхьа, 
ята, къабжыжу ятха бюллетенхэм я бжыгъэхэр зэрыхъ-
ум теухуауэ Зэхуахьэсыжу къатахэр зэрызэтехуэр къыхэ-
гъэщхьэхукIын.

2. 2024 гъэм фокIадэм и 8-м Къэбэрдей-Балъкъэр 
Республикэм и Парламентым и ебланэ зэхуэсыгъуэм и 
депутатхэр щыхахым Iэ зэраIэта хэхакIуэ бюллетенхэр 
къызэрагъэсэбэпам теухуауэ Зэхуахьэсыжу къатахэр 
(гуэдзэныр) къэщтэн.

3. Мы унафэр цIыхухэм хъыбар езыгъащIэ IэнатIэхэм 
къытрегъэдзэн икIи Къэбэрдей-Балъкъэр Республикэм 
и ХэхакIуэ комиссэм щиIэ сайтым интернетым илъхьэн. 

   УнафэщI                                                                       ДЖЭШ В. 
Секретарым и къалэнхэр зыгъэзащIэ        БЕКЪАН З.

2024 гъэм фокIадэм и 9-м
Къэбэрдей-Балъкъэр Республикэм и ХэхакIуэ 
комиссэм къищта унафэ №74/2-7-м и гуэдзэн

Къэбэрдей-Балъкъэр Республикэм и 
Парламентым и ебланэ зэхуэсыгъуэм и 

депутатхэр хэхыным теухуа IэIэтым папщIэ 
хэхакIуэ бюллетенхэр къызэрагъэсэбэпам 

теухуауэ зэхуахьэсыжу къатахэр

1. Къэбэрдей-Балъкъэр Республикэм и Хэ-
хакIуэ комиссэм игъэхьэзыращ, абы КОИб-р 
къагъэсэбэпу Iэ яIэтын папщIэ ягъэхьэзыра-
хэри хэту

2. Полиграф IуэхущIапIэм къыбгъэдэкIыу 
 акткIэ Къэбэрдей-Балъкъэр Республикэм и 
ХэхакIуэ комиссэм къыIэрыхьащ

3. Къэбэрдей-Балъкъэр Республикэм и Хэ-
хакIуэ комиссэм къыбгъэдэкIыу щIыналъэ 
хэхакIуэ комиссэхэм яритащ

4. Къэбэрдей-Балъкъэр Республикэм и Хэ-
хакIуэ комиссэм игъэкIуэдащ

5. Къэбэрдей-Балъкъэр Республикэм и Хэ-
хакIуэ комиссэм къыбгъэдэкIыу актхэмкIэ 
щIыналъэ комиссэхэм яIэрыхьащ

6. ЩIыналъэ хэхакIуэ комиссэхэм актхэмкIэ 
участкэ хэхакIуэ комиссэхэм иратащ

7. ЩIыналъэ хэхакIуэ комиссэхэм ягъэкIуэ-
дащ 

8. Къамыгъэсэбэпу къэнауэ щIыналъэ хэ-
хакIуэ комиссэм щахъумэхэу къару имыIэжу 
къалъытащ

9. АктхэмкIэ участкэ хэхакIуэ комиссэхэм 
иратащ

10. АктхэмкIэ участкэ хэхакIуэ комиссэхэм 
яIэрыхьащ

11. Участкэ хэхакIуэ комиссэхэм езыхэм 
щхьэхуэу ягъэхьэзыращ

12. ХэхакIуэхэм иратащ

13. Участкэ комиссэхэм къалъытащ къару 
ямыIэжу

14. Участкэ хэхакIуэ комиссэхэм ягъэкIуэдащ 

15. Зэрыхах бюллетенхэр щаIэрыхьэм хамыб-
жауэ участкэ хэхакIуэ комиссэхэм лейуэ къа-
гъуэтащ 

16. Зэрыхах бюллетенхэу иратахэмрэ къаб-
жыжу ятха бюллетенхэмрэ я бжыгъэр тохуэ 
Къэбэрдей-Балъкъэр Республикэм и Хэ-
хакIуэ комиссэм игъэхьэзыра зэрыхах 
бюллетенхэм я бжыгъэм (зэтемыхуэмэ, 
щIызэтемыхуэм и щхьэусыгъуэр къэгъэлъэ-
гъуэн). 

Къэбэрдей-Балъкъэр Республикэм и Парламентым 
и ебланэ зэхуэсыгъуэм и япэ зэIущIэм теухуауэ
Къэбэрдей-Балъкъэр Республикэм и 

Iэтащхьэм и Указ

Къэбэрдей-Балъкъэр Республикэм и Конституцэм и 
2-нэ Iыхьэм и 97-нэ статьям ипкъ иткIэ унафэ сощI: 

1. Къэбэрдей-Балъкъэр Республикэм и Парламен-
тым и ебланэ зэхуэсыгъуэм и япэ зэIущIэр 2024 гъэм 
фокIадэм и 17-м сыхьэти 10-м егъэкIуэкIын. 

2. Мы унафэм къару егъуэт ар хабзэкIэ къыщытрадза 
махуэм щегъэжьауэ. 

Къэбэрдей-Балъкъэр Республикэм
и Iэтащхьэ                                               КIУЭКIУЭ Казбек 
Налшык къалэ,
2024 гъэм фокIадэм и 10.
№77-УГ

Къэбэрдей-Балъкъэрым щыщу еджа-
кIуэ 826-рэ къызэрымыкIуэ зэфIэкI зиIэ 
сабийхэр къыщагъэлъагъуэ тхылъым 
иратхащ. А хъыбарым КъБР-м и Iэтащхьэ 
КIуэкIуэ Казбек и телеграм-каналым 
щытопсэлъыхь. 

«2023-2024 гъэхэм екIуэкIа къэрал олим-
пиадэхэмрэ зэпеуэхэмрэ къапщытэжа 
нэужь, Къэбэрдей-Балъкъэрым щыщу 
еджа кIуэ 826-рэ къызэрымыкIуэ зэфIэкI 
зыбгъэдэлъ сабийхэр къыщагъэлъагъуэ 
тхылъым иратхащ. НыбжьыщIэхэм ящыщ 
куэд абы и фIыгъэкIэ щIэныгъэ нэхъыщхьэ 
щрат урысей еджапIэхэм щIэтIысхьащ къэп-
щытэныгъэм хэтын хуэмейуэ, щхьэж зыхэта 
олимпиадэмрэ зэпеуэмрэ зэпха къудамэм 
елъытауэ. Ар егъэджэныгъэм къыщыдэхъу-
лIа IуэхуфIхэм язщ. А лъэныкъуэм зед-
гъэужьыныр ди Президент Путин Владимир 
ди пащхьэ къригъэува къалэн пажэщ», - ды-
къыщоджэ КIуэкIуэ Казбек и напэкIуэцIым. 

«2019 гъэм щегъэжьауэ, егъэджэныгъэм 
епха IуэхущIапIэхэм долэжь, школ 16 
къызэIутхакIэщ, а лъэныкъуэм иджыри куэд 
щызэфIэдгъэкIыну ди мурадщ. Нэгъэсауэ 
школ 65-рэ зетхьакIэщ, иджыри 57-рэ зы-

хуей  хуэдгъэзэнущ илъэсищым и кIуэцIкIэ. 
Иужьрей илъэси 5-м сабий IыгъыпIэу 55-рэ 
дутIыпщащ, а Iуэхум епха къэрал програм-
мэр къэдгъэщхьэпэри. ГъэсакIуэхэм я ула-
хуэхэм зэрыхэдгъэхъуэным иужь дитщ, 
иужьрей илъэсиплIми зи лэжьапщIэр бюд-
жетым къыхэкI IэщIагъэлIхэм я улахуэм 
проценти 10-кIэ хэдгъэхъуащ. 2022 гъэм и 
кIэм щегъэжьауэ, республикэм гъэсакIуэу 
исым къалэжьым сом 3000 яхухэдгъэ хъуащ. 
КъинэмыщIауэ, егъэджакIуэ мини 5-м 
класс унафэщI къалэныр зэрырахьэкIым 
щхьэкIэ къэралым ахъшэ къарет. Урысей-
псо олимпиадэхэм ехъулIэныгъэ къыщы зы-
гъэ лъагъуэ ныбжьыщIэхэр езыгъаджэхэри 
ахъшэ саугъэткIэ къыхагъэщ. КИФЩI-м 
щыщ республикэ псоми япэ итщ Къэбэр-
дей-Балъкъэрыр сабийхэм а олимпиадэхэм 
къыщагъэлъагъуэ зэфIэкIымкIэ, - къыхе-
гъэщ КIуэкIуэ Казбек. – Дэ мыхьэнэшхуэ 
идот зэфIэкI къызэрымыкIуэ зыбгъэдэлъ 
сабийхэм гъуэгу еттыным. КуэдкIэ сэбэп мэ-
хъу «Антарес» егъэджэныгъэ центрыр. 2019 
гъэм щегъэжьауэ абы еджакIуэ мини 7 
пхыкIащ. Республикэм щIэныгъэ щызэбгъэ-
гъуэтыфу щытыныр ди нэIэ зытедмыгъэкI 
къалэну къыдолъытэ». 

Урысей Федерацэм и щIына-
лъэхэм къэрал мыхьэнэ зиIэ я ав-
томобиль гъуэгухэм я нэхъыбэр 
щыIэ мардэм мы гъэм кърагъэтIэ-
сащ, «ГъуэгуфI шынагъуэншэхэр» 
лъэпкъ пэхуэщIэм и фIыгъэкIэ. 
Псори зэхэту абыхэм ехьэлIа 
лэжьыгъэхэм мы зэманым кило-
метр мини 3-м щIигъу къызэщIра-
гъэубыдащ.

УФ-м транспортымкIэ и министр 
Старовойт Роман иджыблагъэ зэ-
ры жиIамкIэ, машинэ куэд щы зэб-

лэкI, щIыналъэхэр зэпызыщIэ, къэ-
рал мыхьэнэ зиIэ автомобиль 
 гъуэгухэм я процент 70,6-р илъэ сым 
и кIэм ирихьэлIэу щыIэ мардэм 
 хуагъэкIуэнущ. 

2024 гъэм и кIэм ирихьэлIэу 
Къэбэрдей-Балъкъэрым апхуэдэ 
лэжьыгъэхэр щрагъэкIуэкI автомо-
биль гъуэгухэм я процент 80-р зы-
хуей хуагъэзэнущ. 

Абыхэм хохьэ километр 12,5-рэ зи 
кIыхьагъ, Аргудан, Александровскэ 
къуажэхэр зэпызыщIэ гъуэгур. Абы 
ехьэлIа лэжьыгъэхэр 2025 гъэм и 

бжьыхьэм ирихьэлIэу зэфIагъэкIы-
ну я мурадауэ арат, ауэ ухуакIуэхэр 
зэреужьэрэкIым и фIыгъэкIэ ар мы 
илъэсым и кIэм ятыну я мурадщ. 
Мыдрейуэ, езы Аргудан къуажэм и 
кIуэцIым пхрыкI гъуэгур къызы-
хуэтыншэу зэрагъэпэщыжащ. 

Тэрч къалэм къыпекIуэкI автомо-
биль гъуэгур зыхуей хуэгъэзэным 
ехьэлIа лэжьыгъэхэри къэувыIэр-
къым икIи фокIадэм и кIэхэм зэфIа-
гъэкIын хуейщ. 

ТОМЭКЪУЭ Iэдэм.

КъБР-м и Iэтащхьэ КIуэкIуэ Казбек ири-
гъэкIуэкIащ Хабзэр къызэгъэпэщынымкIэ 
зэпымыууэ лажьэ зэзыгъэуIу гупымрэ 
 КъБР-м Экономикэ, жылагъуэ шынагъуэн-
шагъэмкIэ и советымрэ хэтхэм я зэIущIэ. 
Абы кърихьэлIащ КъБР-м и Парламентым и 
УнафэщI Егоровэ Татьянэ, КъБР-м и Прави-
тельствэм и УнафэщI Мусуков Алий, хабзэ-
хъумэ, кIэлъыплъакIуэ IэнатIэхэм, минис-
терствэхэм, къалэ, щIыналъэ администра-
цэхэм я унафэщIхэр. 

ХАБЗЭМ къемызэгъыу Iэпхъуэшапхъуэу 
къыщIагъэщхэм, апхуэдэхэм ялэжь щIэпхъа-
джагъэхэм, ди къэралым и цIыхуу зэрыщы-
тымкIэ дэфтэр зимыIэхэм япэщIэтыным теу-
хуауэ хабзэхъумэ IэнатIэхэм ялэжьхэм тепсэ -
лъы хьащ къызэхуэсахэр. 

Апхуэдэуи и гугъу ящIащ «ХьэрычэтыщIэ 
мащIэмрэ курытымрэ зи щхьэ хуэлэ жьэжыну 
хуей цIыху щхьэзакъуэхэм я жэрдэмыр ядэIы-
гъыныр», «Бжыгъэр зи лъабжьэ экономикэ» 
лъэпкъ проектхэр зэрагъэзащIэм. 

Лъэпкъ проектым ипкъ иткIэ, хьэрычэт Iэна-
тIэ мащIэмрэ курытымрэ щылажьэхэм, щIа-
лэгъуалэри яхэту, къэрал дэIэпыкъуныгъэу 

сом мелуан 80-м щIигъу хухахащ. Ди рес-
публикэм хьэрычэтыщIэ IуэхущIапIэу 21314-рэ 
итщ, абыхэм ящыщу 15685-р уней 
хьэрычэтыщIэщ, 77048-м я щхьэ Iуэху зэра-
хуэж. Хьэры чэ тыщIэхэм я бжыгъэр кIуэ пэтми 
нэхъыбэ  мэхъу, нобэкIэ абыхэм я бжыгъэр ми-
ни 100-м щIигъуащ. Къэралым яхухихым 
нэмыщI абы хэм ядоIэпыкъу ШэсыпIэмкIэ 
фондыр, ЩIыхуэ мыинхэр тынымкIэ фондыр, 
«Си хьэрычэт IэнатIэ» центрыр. 
ХьэрычэтыщIэхэм къата налогыу мы илъэсым 
и япэ мазихым республикэ бюджетым къыхэ-
хъуащ сом мелард 1,8-рэ. 

«Бжыгъэхэр зи лъабжьэ экономикэ» лъэпкъ 
проектым ипкъ иткIэ, ди щIыналъэм 
къыщызэрагъэпэщ Хъыбар псори зэрылъ зы 
сеть. Абы блэкIа илъэситIым къызэщIиубы-
дащ егъэджэныгъэ IуэхущIапIэу 305-рэ, 
зэрызыпащIэну Iэмэпсымэхэри щIагъэуващ. 
ИТ - IэнатIэм нэхъыбэ драгъэхьэхын папщIэ, 
еджа пIэхэм пщIэншэу щIэныгъэ зратынухэм я 
бжыгъэр нэхъыбэ ящIащ, школхэм IэщIагъэм 
щыхагъэгъуазэ, уней колледжхэр къызэIуах. 
Иужьрей илъэситIым зи гугъу тщIы IэщIагъэм 
хуеджэхэм я бжыгъэм хэхъуащ. 

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ



Къэбэрдей-Балъкъэр Республикэм щыIэ щIыналъэ хэхакIуэ комиссэхэм я бжыгъэр  13
ЩIыналъэ хэхакIуэ комиссэхэм хэхыныгъэм кърикIуахэм ятеухуауэ къата протоколу Къэбэрдей-Балъкъэр Республикэм и ХэхакIуэ комиссэм хэхыныгъэм 

кърикIуахэм ятеухуа протокол зэхэгъэувэжар щигъэхьэзырым къигъэсэбэпахэм я бжыгъэр 13
Iэ зэрыщаIэтам къару имыIэу къалъыта хэхыпIэ участкэхэм я бжыгъэр 0
Iэ зэрыщаIэтам къару имыIэжу къалъыта хэхыпIэ участкэхэм Iэ Iэтын щаухым  ирихьэлIэу  щатхауэ щыта хэхакIуэ псоми я бжыгъэр 0

ЩIыналъэ комиссэхэм я протоколхэм 
къыщыгъэлъэгъуа бжыгъэхэр

Бахъсэн 
щIыналъэм

Бахъсэн
къалэм

Дзэлы-
къуэ

Лэскэн Май Налшык 
къалэм

Прохлад-
нэ

Прохладнэ 
къалэм

Тэрч Аруан Шэджэм Шэрэдж Iуащхьэмахуэ Псори зэхэту

1 Iэ Iэтыныр щаухым ирихьэлIэу хэхакIуэхэм я 
спискэхэм итахэм я бжыгъэр

044249 032527 029847 018002 025210 168995 030729 035584 035233 043846 041935 017776 019878 0543811

2 Iэ зэраIэт бюллетену участкэ хэхакIуэ комиссэхэм 
ирата бжыгъэр

043550 032532 029455 017945 024926 166650 030230 035050 035312 043450 041530 017560 019484 0537674

3 Хэхыныгъэр ще кIуэкI махуэм Iэ ща Iэт пэшым къе-
кIуэлIа хэхакIуэхэм участкэ хэхакIуэ комиссэхэм 
ирата бюл летенхэм я бжыгъэр

029186 022207 020074 012233 017201 115673 020581 024156 023903 029909 029057 012303 013497 0369980

4 Хэхыныгъэр щекIуэкI махуэм Iэ щаIэт пэшым къе-
мыкIуэлIа хэха кIуэхэм Iэ зэраIэт бюллетену ира-
тахэм я бжыгъэр

002999 001644 001762 000928 001219 009725 002114 001908 002324 002708 002180 000902 001031 0031444

5 Къабжыжу ятха бюллетенхэм я бжыгъэр 011365 008681 007619 004784 006506 041252 007535 008986 009085 010833 010293 004355 004956 0136250

6 КърахьэкIа ашыч хэм илъа бюллетенхэм я бжы-
гъэр

002999 001644 001762 000928 001219 009725 002114 001908 002324 002708 002180 000902 001031 0031444

7 Iэ щаIэт пэшхэм щIэта ашычхэм илъа бюллетен-
хэм я бжыгъэр

029152 022191 020048 012215 017179 115523 020543 024137 023866 029882 029025 012281 013475 0369517

8 Iэ зэраIэт бюллетену къару зимыIэу къалъытахэм 
я бжыгъэр

000046 000025 000044 000014 000026 000153 000040 000020 000040 000042 000023 000013 000016 0000502

9 Iэ зэраIэт бюллетену къару зиIэу къалъытахэм я 
бжыгъэр

032105 023810 021766 013129 018372 125095 022617 026025 026150 032548 031182 013170 014490 0400459

10 Iэ зэраIэт бюллетену ямыгъуэтыжахэм я бжыгъэр 000000 000000 000000 000000 000000 000000 000000 000000 000000 000000 000000 000000 000000 0000000

11 Iэ зэраIэт бюллетенхэр щагуэшым ямытхыу ира-
та бюллетенхэм я бжыгъэр

000000 000000 000000 000000 000000 000000 000000 000000 000000 000000 000000 000000 000000 0000000

Кандидатхэм я спискэхэр езыгъэтха хэхакIуэ 
зэгухьэныгъэхэм зэреджэр Кандидатхэм я спискэхэм ящыщ дэтхэнэ зыми папщIэ Iэ зыIэтахэм я бжыгъэр

12 1. «НОВЫЕ ЛЮДИ» партым и щIыналъэ 
къудамэу Къэбэрдей-Балъкъэр Республи-
кэм щыIэр

000280 000200 000219 000061 000157 001011 000139 000201 000223 000210 000097 000063 000165 0003026 0,75 %

13 2. «ЩХЪУАНТIЭХЭР» Урысей экологие партым и 
къудамэу Къэбэрдей-Балъкъэр Республикэм щыIэр

001489 001142 001240 000626 000916 007501 001031 001202 001214 001295 001479 000568 000592 0020295 5,06 %

14 3. КПРФ-м и Къэбэрдей-Балъкъэр щIыналъэ 
къудамэр

003982 002932 002615 001682 002312 015796 003027 003610 003396 004467 004061 001911 001922 0051713 12,90 %

15 4. «УРЫСЕЙ ЗЭКЪУЭТ» партым и Къэбэрдей-Ба-
лъкъэр щIыналъэ  къудамэр

021121 015446 014376 008738 012002 081771 014909 017327 017336 021439 020703 008730 009557 0263455 65,71 %

16 5. ЛДПР-м и Къэбэрдей-Балъкъэр щIыналъэ 
къудамэр

001926 001542 001048 000569 000998 006082 001168 000989 001222 001807 001610 000595 000795 0020351 5,08 %

17 6. «ЗАХУАГЪЭ ЗДЭЩЫIЭ УРЫСЕЙ - ПЭЖЫМ И 
ТЕЛЪХЬЭ» партым и щIыналъэ къудамэу Къэбэр-
дей-Балъкъэр Республикэм щыIэр

003307 002548 002268 001453 001987 012934 002343 002696 002759 003330 003232 001303 001459 0041619 10,38 %

                

 Къэбэрдей-Балъкъэр Республикэм и ХэхакIуэ комиссэм и унафэщI                                                                                       Джэш В. М.          

 Комиссэм и секретарым и къалэнхэр зыгъэзащIэ                                                                                                                       Бекъан З.Ю.          

 Комиссэм и секретарь                                                                                                                                                                       Беспаловэ Н.О. (и къалэнхэр игъэзэщIэныр къызэтрагъэувыIащ)        

 Таблицэ зэхуэхьэсыжар зэхагъэуващ 2024 гъэм фокIадэм и  9-м         

2024 гъэм фокIадэм и 8-м  Къэбэрдей-Балъкъэр Республикэм и Парламентым
и ебланэ зэхуэсыгъуэм и депутатхэм я хэхыныгъэр

Хэхыныгъэм кърикIуахэм я IуэхукIэ
Къэбэрдей-Балъкъэр Республикэм и ХэхакIуэ комиссэм и

ПРОТОКОЛ

Къэбэрдей-Балъкъэр Республикэм щыIэ щIыналъэ хэхакIуэ комиссэхэм я бжыгъэр 13

Мы протоколыр ятхын папщIэ щIыналъэ хэхакIуэ комиссэхэм я протоколу къагъэсэбэпахэм я бжыгъэр 13

Iэ зэрыщаIэтам къару имыIэу къалъыта хэхыпIэ участкэхэм я бжыгъэр  0

Iэ зэрыщаIэтам къару имыIэжу къалъыта хэхыпIэ участкэ хэм Iэ Iэтын  щаухым  ирихьэлIэу   щатхауэ  щыта хэхакIуэ  псоми
я   бжыгъэр 

0

ЩIыналъэ хэхакIуэ комиссэхэм я протоколу ищхьэкIэ къыщыгъэлъэгъуахэм Iэ зэраIэтам теухуауэ иратха бжыгъэхэр зэ-
хилъхьэжурэ, абыхэм я пэжыпIэр пэублэу зэхигъэкIа нэужь, Къэбэрдей-Балъкъэр Республикэм и ХэхакIуэ комиссэм 
 иубзыхуащ:

1 Iэ Iэтыныр щаухым ирихьэлIэу хэхакIуэхэм я спискэхэм итахэм я бжыгъэр 0 5 4 3 8 1 1

2 Iэ зэраIэт бюллетену участкэ хэхакIуэ комиссэхэм ирата бжыгъэр 0 5 3 7 6 7 4

3 Хэхыныгъэр щекIуэкI махуэм Iэ щаIэт пэшым къекIуэлIа хэхакIуэхэм участкэ хэхакIуэ комиссэхэм 
ирата бюллетенхэм я бжыгъэр

0 3 6 9 9 8 0

4 Хэхыныгъэр щекIуэкI махуэм Iэ щаIэт пэшым къемыкIуэлIа хэхакIуэхэм Iэ зэраIэт бюллетену 
иратахэм я бжыгъэр

0 0 3 1 4 4 4

5 Къабжыжу ятха бюллетенхэм я бжыгъэр 0 1 3 6 2 5 0

6 КърахьэкIа ашычхэм илъа бюллетенхэм я бжыгъэр 0 0 3 1 4 4 4

7 Iэ щаIэт пэшхэм щIэта ашычхэм илъа бюллетенхэм я бжыгъэр 0 3 6 9 5 1 7

8 Iэ зэраIэт бюллетену къару зимыIэу къалъытахэм я бжыгъэр 0 0 0 0 5 0 2

9 Iэ зэраIэт бюллетену къару зиIэу къалъытахэм я бжыгъэр 0 4 0 0 4 5 9

10 Iэ зэраIэт бюллетену ямыгъуэтыжахэм я бжыгъэр 0 0 0 0 0 0 0

11 Iэ зэраIэт бюллетенхэр щагуэшым ямытхыу ирата бюллетенхэм я бжыгъэр 0 0 0 0 0 0 0

Кандидатхэм я спискэхэр езыгъэтха хэхакIуэ зэгухьэныгъэхэм зэреджэр Кандидатхэм я дэтхэнэ 
спискэми папщIэ Iэ зыIэта 

хэхакIуэхэр зыхуэдизыр

12 1. «НОВЫЕ ЛЮДИ» партым и щIыналъэ къудамэу Къэбэрдей-Балъкъэр Республикэм 
щыIэр

0 0 0 3 0 2 6

13 2. «ЩХЪУАНТIЭХЭР» Урысей экологие партым и къудамэу Къэбэрдей-Балъкъэр Республикэм щыIэр 0 0 2 0 2 9 5

14 3. КПРФ-м и Къэбэрдей-Балъкъэр щIыналъэ къудамэр 0 0 5 1 7 1 3

15 4. «УРЫСЕЙ ЗЭКЪУЭТ» партым и Къэбэрдей-Балъкъэр щIыналъэ  къудамэр 0 2 6 3 4 5 5

16 5. ЛДПР-м и Къэбэрдей-Балъкъэр щIыналъэ къудамэр 0 0 2 0 3 5 1

17 6. «ЗАХУАГЪЭ ЗДЭЩЫIЭ УРЫСЕЙ - ПЭЖЫМ И ТЕЛЪХЬЭ» партым и щIыналъэ къудамэу Къэбэр-
дей-Балъкъэр Республикэм щыIэр

0 0 4 1 6 1 9

 Хэхыныгъэм хэта хэхакIуэхэм я бжыгъэр
    бжыгъэкIэ:  362486
    проценткIэ: 67,14-рэ

44 Пентезиди Наталие Александр и пхъур

45 Беспаловэ Наталье Олег и пхъур

46 Залиханов Эльдар Михаил и къуэр

47 Бещто Артур Мухьэрбий и къуэр

48 Канунниковэ Татьянэ Георгий и пхъур

49 Къудали Мухьэмэд Хьэмзэт и къуэр

50 Къардэн Радик Анатолий и къуэр

  

 ЛДПР-м и Къэбэрдей-Балъкъэр
щIыналъэ къудамэм

1 Слуцкий Леонид Эдуард и къуэр

2 Безгодькэ Владимир Фёдор и къуэр

  

 «ЗАХУАГЪЭ ЗДЭЩЫIЭ УРЫСЕЙ - ПЭЖЫМ И ТЕЛЪХЬЭ» 
партым и щIыналъэ къудамэу Къэбэрдей-Балъкъэр

Республикэм щыIэм

1 Кебеков Владимир Сэфарбий и къуэр

2 Войтов Алексей Иван и къуэр

3 Сэкрэк Заур Владимир и къуэр

4 Настаев АлисулътIан Магамед и къуэр

5 Ерчэн Азрэт Темболэт и къуэр

6 Къалмыкъ Марат Альфред и къуэр

7 Мэкъуауэ Мурат Пётр и къуэр

7 Шульга Василий Иван и къуэр

8 КъуэщIысокъуэ Залым Лев и къуэр

9 Ашэбокъуэ Астемыр Артур и къуэр

 «УРЫСЕЙ ЗЭКЪУЭТ» партым и Къэбэрдей-Балъкъэр 
щIыналъэ къудамэм

1 КIуэкIуэ Казбек Валерий и къуэр

2 Байсиев Темыржан Мыхьэмэт и къуэр

3 АфэщIагъуэ Михаил Хьэлым и къуэр

4 Егоровэ Татьянэ Борис и пхъур

5 Есэнкъул Ахьмэд Лаврентий и къуэр

6 Къардэн Мурат Наусбий и къуэр

7 Рахаев Анатолий Измаил и къуэр

8 Хьэщпакъ Маринэ Щыхьбан и пхъур

9 Ерчэн Хъусен Жамболэт и къуэр

10 Мэзло Руслан БетIал и къуэр

11 Парафилов Дмитрий Валерий и къуэр

12 ЛIэужь Ахьмэд Адэлбий и къуэр

13 Къэжэр Хъусен Хьэмид и къуэр

14 Ажий Валерий Хьэбас и къуэр

15 Бжьахъуэ Ранетэ Башир и пхъур

16 Кансаевэ Еленэ Идрис и пхъур

17 Марцуль Олег Николай и къуэр

18 Текуев Iэмырбий Хьэнэпий и къуэр

19 Шыпш Аслъэн Мухьэмэд и къуэр 

20 Амщокъуэ ФатIимэт Къэралбий и пхъур

21 Шевчук Герман Алексей и къуэр

22 Джатэ Руслан Хьэшым и къуэр 

23 Жанатаев Сэлим Алий и къуэр

24 Мэлбахъуэ Борис Хьэмидбий и къуэр

25 Соттаев Къурмэн Сеит и къуэр

26 Ульбашев Мухьэрбий Магомед и къуэр

27 Токарь Виталий Анатолий и къуэр

28 Русс Владислав Герберт и къуэр

29 Зыхьэ Ислъам Рашид и къуэр

30 Iэпщэ Заур Борис и къуэр

31 Дадэ МуIэед Алий и къуэр

32 Къайсын Залым Анатолий и къуэр

33 Кривко Михаил Николай и къуэр

34 Мечукаев Алихъан Азрэт и къуэр

35 ТекIушэ Артур Александр и къуэр

36 Ахъмэт Амир Хъусен и къуэр

37 Байдаев Сэлихь Мэхьмуд и къуэр

38 Бахъсэнокъуэ Залым Хъусен и къуэр

39 Емуз Нинэ Гъузер и пхъур

40 Къаздэхъу Альберт Билал и къуэр

41 Прытков Михаил Алексей и къуэр

42 Тхьэгъэлэдж Тимур Лалушэ и къуэр

43 Хьэрэдурэ Заурбий Музрач и къуэр

2024 гъэм фокIадэм и 8-м  Къэбэрдей-Балъкъэр Республикэм и Парламентым
и ебланэ зэхуэсыгъуэм и депутатхэм я хэхыныгъэр

КЪЭБЭРДЕЙ-БАЛЪКЪЭР РЕСПУБЛИКЭМ И ХЭХАКIУЭ КОМИССЭМ КЪИТА ТАБЛИЦЭ ЗЭХЭГЪЭУВЭЖАР

18 Депутат мандатхэр зэпэзыгуэшынухэм зи спискэхэр хагъэхьа 
хэхакIуэ зэгухьэныгъэхэм зэреджэмрэ абыхэм ящыщу дэт-
хэнэми депутатхэм я мандату къылъысыр зыхуэдизымрэ:

 «ЩХЪУАНТIЭХЭР» Урысей экологие партым и къудамэу Къэбэр-
дей-Балъкъэр Республикэм щыIэм - 2

 КПРФ-м и Къэбэрдей-Балъкъэр щIыналъэ къудамэм  – 9

 «УРЫСЕЙ ЗЭКЪУЭТ» партым и Къэбэрдей-Балъкъэр щIыналъэ 
къудамэм  – 50

 ЛДПР-м и Къэбэрдей-Балъкъэр щIыналъэ къудамэм – 2

 «ЗАХУАГЪЭ ЗДЭЩЫIЭ УРЫСЕЙ - ПЭЖЫМ И ТЕЛЪХЬЭ» пар-
тым и щIыналъэ къудамэу Къэбэрдей-Балъкъэр Республикэм 
щыIэм - 7

19 Кандидатхэм я спискэхэу депутат мандатхэр зэпэзыгуэшы-
нухэм хагъэхьахэм хэту Къэбэрдей-Балъкъэр Республикэм и 
Парламентым и депутату хахахэм я унэцIэхэр, цIэхэр, 
адэцIэхэр:

 «ЩХЪУАНТIЭХЭР» Урысей экологие партым и къудамэу 
Къэбэрдей-Балъкъэр Республикэм щыIэм

1 Щхьэгъэпсо Сэфарбий Хьэсэнбий и къуэр

2 Алтуев Аслъэн Ахъмэт и къуэр

 

КПРФ-м и Къэбэрдей-Балъкъэр
щIыналъэ къудамэм

1 Пащты Борис СулътIан и къуэр

2 Аккиев Хьэсэн Мурадин и къуэр

3 Миронкин Алексей Николай и къуэр

4 Къумал Заурбэч Мухьэмэд и къуэр

5 Дзэмыхь Къасболэт ФIыцIэ и къуэр

6 Байдаев Далхат Магомед и къуэр

Къэбэрдей-Балъкъэр Республикэм и ХэхакIуэ комиссэм и УнафэщI

ХэхакIуэ комиссэм и УнафэщIым и къуэдзэ
Комиссэм и секретарым и къалэнхэр зыгъэзащIэ
Комиссэм и Секретарь
Комиссэм хэтхэр

Таблицэ зэхуэхьэсыжар зэхагъэуващ 2024 гъэм фокIадэм и  9-м

(и IэщIэдзыр е къыщIэтым и щхьэусыгъуэр,
и Iуэху еплъыкIэ щхьэхуэр къызэригъэлъагъуэр)

Джаппуев М. Хъу.    
Бекъан З.Ю.          
Беспаловэ Н. О.        (и къалэнхэр игъэзэщIэныр къызэтрагъэувыIащ)
Азаматов К. М.         
Атмурзаевэ И. А.         
Багъэтыр А. З.         
Егоровэ Г. Ф.          
Къармэ А. В.          
Локьяевэ Ф. А.         
Мэкъуауэ А. В.         
Тап Р. В.          
Урысбий Е. Ж.         
ШэджыхьэщIэ Ю. А.

Джэш В. М.
(унэцIэр, цIэр,

адэцIэр)



ДифI  догъэлъапIэ

ГъэщIэгъуэнщ

Тхыдэ

ПлIанэпэр  зыгъэхьэзырар  ШАЛ  Мухьэмэдщ.

Нарт Бэдынокъуэ
   и  щапхъэ

Езым  имылъэгъуами…

ПСОМ япэ Шлиман хущIэ-
къуащ дыщэхэр Алыджым 
ирищэну. АрщхьэкIэ иужь-
рейм идакъым. ФIыгъуэхэр 
щэхуу кърашат а къэралыр 
сыт щыгъуи фIыуэ зыху-
щымыт Тыркум, абы къы-
хэкIыуи ар хуейтэкъым къэ-
хъеину къаугъэм. Апхуэду 
щыхъум хущIэкъуащ Лув-
рым, Британие музейм, Эр-
митажым ярищэну. ИужькIэ 
гурыIуэну хэтащ Неаполь, 
Мюнхен, уеблэмэ Шверин 
нэмыцэ къалэ цIыкIум я му-
зейхэм. АрщхьэкIэ сыт щы-
гъуи лъэпощхьэпо гуэрхэр 
къыкъуэкIырт: Инджылы зым 
зрилъэфыхьырт, Фран -
джым жэуап къритыххэртэ-
къым, Урысейм зригъэп сэ-
лъэн идэх хакъым, Италиер 
къэхъунум пэплъэрт. Абы 
къыдэкIуэу псори шынэрт а 
къулеигъэхэр нэпцIу къы-
щIэкIынкIэ - Шлиман цIэры-
Iуэ хъуакIэт хьэжьвакъэ жьы-
шхыу, хьэрэмыгъэ зезыхьэу. 
ЛIэщIыгъуэ дэкIа яужь а 
къэралхэм я Iэпэхэм щедзэ-
къэжащ фIыгъуэхэр зэры-
зыIэщIагъэкIам щхьэкIэ. 

1877 гъэм къыщыщIэдзауэ 
1899-р къэсыху Трое и ды-
щэхэр Викториерэ Альберт -
рэ я лондон музейм ща-
гъэлъэгъуащ. Абыхэм ар 
увыIэпIэ яхуэхъуа хуэдэт. 
АрщхьэкIэ зейм куэд зы пэ-
мыплъа лъэбакъуэ ичащ: 
фIыгъуэхэр Германием ты-
гъэ хуищIащ. Арати, а къэ-
ралым ей хъуащ пасэрей 
 дунейм и щIэин нэхъ ин 
дыдэхэм ящыщ зыр. Дауи, 
нэмыцэхэр абы щыгуфIы-
кIащ. Шлиман Генрих Бер -

лин щIыхь зиIэ и цIыхуу къа-
лъытащ. 1939 гъэр къэсыху 
дыщэхэр Пасэрей дунейм и 
музейм щIэлъащ.

ЕтIуанэ Дунейпсо зауэм 
щIидза иужь Гитлер и уна-
фэкIэ фIыгъуэ псори сейф 
аб рагъуэхэм щагъэпщкIуащ, 
1941 гъэм ахэр ягъэIэпхъуащ 
Берлин и зоопаркым и щIы-
налъэм щыIэ чэщанэхэм 
ящыщ зым и бункерым. 1945 
гъэм и гъатхэм а щIыпIэм зэ-
пымыууэ бомбэхэр щрадзы-
хащ, иужькIэ мыбы зэхэуэ 
 гуащIэхэр щекIуэкIащ, арщ-
хьэкIэ фIыгъуэхэр щагъэпщ-
кIуа чэщанэр къызэтенащ! 
Пэ жу, фIыгъуэхэр бзэхауэ 
къы щIэкIащ. 

ИужькIэ наIуэ зэрыхъуам-
кIэ, Гитлер и унафэр имы-
гъэзащIэу Пасэрей дунейм  
и музейм и Iэтащхьэ Ун-
ферцагт Вильгельм мурад 
ищIащ дыщэр Берлин ди-
мышыну. Ещанэ рейхым и 
къалащхьэм советыдзэхэр 
дыхьа иужь совет эксперт 
 комиссэм зэтегъэбыда ашы-
кищ къритащ. 1945 гъэм 
щэху дыдэу фIыгъуэхэр Со-
вет Союзым къашащ. 1971 
гъэм  дунейм ехыжа Унфер-
цагт лIэхукIэ ар щэхуу ихъу-
мащ икIи Германием ща-
щIакъым Трое и фIыгъуэхэр 
здэкIуар. ЖыIэн хуейщ 
 СССР-м къы зэрыритам и 
фIыгъэкIэ ар хеологие мы-
хьэ нэ ин дыдэ зиIэ фIы-
гъуэхэр зэхамыды гъуэу къы-
зэрынар. 

Дыщэхэм ящыщ Iыхьэ 1958 
гъэм ГДР-м иратыжащ, ад-
рейхэр Пушкиным и цIэр зе-
зыхьэ ГМИИН-м, Эрмита-

жым, Къэрал тхыдэ музейм 
трагуэшащ. 

УщIэмыупщIэу хъунукъым: 
сыт мы Iуэхур щэхухэмкIэ 
псы хьауэ щIыщытар? Сыт 
фIыгъуэхэр щэхуу 1945 гъэм 
Берлин къыщIрашар? Ар 
 нахуэу зэфIагъэкI хъунутэ-
къэ? А зэманым къуент -   
хъыу Германием кърашырт 
 фаб рикэу, заводу пщIыхэр, 
 гъуазджэм и къулеигъэхэр. 
АтIэ зи гугъу тщIы ашыки -
щыр хагъэхьэ хъунутэкъэ 
 фашистхэм ди къэралым 
 кърата хэщIыныгъэхэр зэ-
рырагъэпшыныжхэм?

А упщIэхэм иджыри къэс 
жэ уап иратыфыркъым.

1990 гъэр къэсыху зи гугъу 
тщIы дыщэхэр зы щIыпIи 
 щагъэлъэгъуакъым. Ауэ ахэр 
Урысейм зэрыщыIэр наIуэ 
хъуа иужь къаугъэ къэхъеящ. 
Къэралым къулеигъэхэр хаб-
зэншагъэкIэ кърашауэ жи-
Iэри, Германием къигъэуващ 
ахэр иратыжыну. Къарур и 
тегъэщIапIэу СССР-м къеп-
сэлъэн зыри тегушхуэфы-
нутэкъым, ауэ Урысейр Со-
вет Союзкъым. Иджы лъа-
Iуэртэкъым - къыхуагъэуват 
ахэр иратыжыну. 

Хэбгъэзыхьмэ, ди къэрал-
ми къыщыкъуэкIащ ахэр 
«зейм» иратыжын хуейуэ 
къэ зылъытэхэр. АрщхьэкIэ 
ар ядакъым СССР-м щэн-
хабзэмкIэ и министру икIи 
 актёр гъуэзэджэу щыта Гу-
бен кэ Николай зи пашэ гу пы-
шхуэм. 

Ауэ а фIыгъуэхэр Герма-
нием щхьэ ей? Ахэр зэгуэр 
Тыркум къыфIадыгъуакъэ? 
Е, къэтщтэнти, Кърымым и 
музейм скифхэм къащIэнауэ 
щIэлъа фIыгъуэхэр. Ягъэлъэ-
гъуэну Европэм яша а къу-
леигъэхэр Кърымым къра-
тыжын ядакъым, политикэ 
щхьэусыгъуэхэр тегъэщIапIэ 
ящIри.

Пэжым ухуеймэ, зи гугъу 
тщIы къулеигъэхэм зыми 
фIы хахакъым. Тхыдэ жы-
жьэм ерагъкIэ къыхэщыж 
езы Троем къыщыщIам псо-
ри дыщыгъуазэщ. АбыхэмкIэ 
зызыгъэлIу щыта фашист 
Германиеми кIэ игъуэтащ. А 
псоми къадэкIуэу зыри щы-
гъуазэкъым а дыщэхэм я 
 къежьэкIэ, щыIэкIэ хъуахэм, 
абыхэм къакIуа гъуэгуанэр 
зыхуэдэм.

Ауэ нэгъуэщI зы лъэны-
къуэкIэ уегупсысмэ, фIыгъуэ-
хэм Урысейм къызэрагъэ-
зэжар захуагъэу къэплъытэ 
хъунущ. Ахэр къэзыгъуэта 
Шлиман Генрих и мылъкур 
къилэжьауэ щытащ Кърым 
зауэм и илъэсхэм мыбы щы-
зэхищIыхьа хьэгъэщагъэхэр 
я лъабжьэу. А мылъкурщ абы 
археологие къэхутэныгъэ хэр 
иригъэкIуэкIыну Iэмал езы-
тар. 

Сыт хуэдэу щытами, Трое и 
дыщэхэр зейхэр фIы хуэ-
зэркъым. АтIэ мынэхъыфIу 
пIэ рэ иратыжыпэмэ?

Iэщым я узыншагъэм 
кIэлъыплъ медицинэмкIэ 
Къэ бэрдей-Балъкъэрым 
щы Iэ центрым и Тэрч къуда-
мэм щыщу Болэтей къуа-
жэм дэтым и унафэщI Пэ-
щол Хьэмыщэ Егъурбий и 
къуэм и ныбжьыр илъэс          
85-рэ ирокъу нобэ. Игъэ-
лъапIэ ныбжьым и мыза-
къуэу, Хьэ мыщэ Iэщ доху-
тыру лэ жьэн зэрыщIидзэрэ 
илъэс 65-рэ дэкIащ. 

ГЪАЩIЭ къигъэщIам ири-
плъэж цIыхум дежкIэ илъэс 
бжыгъэ хэIэтыкIар и блэкIар 
къыщипщытэж гъэу нэху-
гъуэщ. Сыт ху жы пIэфынур и 
гъащIэ псом зы IэнатIэм Iуту 
зы IэщIагъэм ирилэжьа 
цIыхум? Алыхь талэм къы-
дилъхуа зэ фIэ кIымрэ и гуа-
щIэр зрипха лэжьыгъэмрэ 
зэзыгъэуIуфар насыпы-
фIэщ, гъащIэм и адрей нэ-
щэнэхэр къэгъэнауэ. Аращ 
махуэ къэс дыгъэм къы-
дэтэджу и ерыскъыр къы-
зыбгъэдих, зи бзэр мыпса-
лъэ жэмыр, мэлыр, бжэныр, 
джэдыр зыхуей хуэзыгъазэ 
IэщIагъэлIыр зи цIэр дунейм 
и кIапэ псоми нэIуса тха-
кIуэхэм, сурэтыщIхэм, ма-
къа мэтххэм, дзэзешэхэм, 
лIыхъужьхэм къащIы кIэ ры-
мыхур. А Iуэхугъуэр Пэщол 
Хьэмыщэ щехьэлIам деж, 
жытIэр зэрыпэжым шэч за-
къуи къыхэхуэркъым. 

Iыхьлы-благъэхэм фIыуэ 
зэралъагъум, къуажэгъу хэм, 
къызыдэкIа райо нымрэ рес-
публикэмрэ пщIэ шхуэ къы-
зэрыщыхуа щIым къыдэ-
кIуэу, мызэ-мытIэу къэрал 
саугъэткIэ ягъэлъэпIа тхьэ-
мадэм дежкIэ махуэшхуэ 
щыт хъупсыр щIэщыгъуэ-
къым, ар къызэрилэжьам и 
лъэужьыр езым къы зэ-
ринэкIа гъуэгуанэм теплъа-
гъукIыу щытми. Нэхъы жьым 
къылъагъэса жьантIэр зэ-
рыхуэфащэм и нэ щэнэу щы-
Iэр зыщ: абы нэхъыщIэхэр 
къыдоплъей, и цIыху хэтыкIэр 
гъащIэ  хабзэу къащтэ. А 
лъэны къуэмкIэ Пэщол Хьэ-
мыщэ ущIехъуэпсэн щхьэу-
сыгъуэ куэд щыIэщ. 

Зы IэнатIэм апхуэдэ пIа-
лъэ кIыхькIэ ухуэпэжын 
 папщIэ, япэрауэ, уи IэщIа-
гъэр фIыуэ плъагъун  хуейщ. 
ЕтIуанэрауэ, напэ зиIэ, жэ-
уап лыныгъэ зыхэлъ цIыху 
 къабзэу узэ рыщытыр къыб-
далъагъупхъэщ. А псор Пэ-
щол Хьэ мыщэ зэрыхэ лъырщ 
нэхъыжьыфIыр Болэтей дэт 
ветеранхэм я IуэхущIапIэм -
рэ абы и унафэщI Наурзо-
къуэ Анатолийрэ ягъэ лъэпIэн 
жэрдэмыр къы щIыхалъ -
хьар.

Школыр къиуха нэужь, Пэ-
щол Хьэмыщэ Герма нием 
щыIэу совет армэм къулыкъу 
щищIащ. Ауэ бэ нэным ди-
хьэх щIалэм спорт IуэхукIэ 
сэкъат игъуэт ри, и армэ щы-
Iэныр зы илъэскIэ зэфIэ -
кIауэ щытащ. Iэщ дохутыр -
хэр щагъэхьэзыр, Армавир 
дэт зооветеринар техни-
кумыр къиуха нэужь,  и Iэна-
тIэм пэ рыхьауэ щытащ Пэ-
щолыр. АдэкIэ  КъБКъУ-м и 
«ветеринария» къудамэм 
щIэ тIыс хьэжри, ари ехъу-
лIэныгъэкIэ къиухащ. А зэ-
маным ирихьэлIэу щIалэр 
унагъуэ хъуауэ сабиищ 
ипIырт. Лэжьыгъэм псын-
щIэу хэгъуэза Хьэ мыщэ Бо-
лэтей къуажэр зэрыцIэры -
Iуэу щыта «Заря коммуниз-
ма» колхозым и Iэщыщхьэр 
бэгъуэнымкIэ лэжьыгъэшхуэ 
зэфIигъэ кIащ и зэманы-

Гъуэгуанэ дахэм
уриплъэжмэ

гъуэм. Нобэ а цIыхубэ зэгу-
хьэныгъэ хэр щымыIэж щхьэ-
кIэ, къуа жэхэр зэтеувэн па-
пщIэ мы хьэнэшхуэ яIащ кол-
хозхэмрэ совхозхэмрэ. 

1997 гъэ лъандэрэ нобэр 
къыздэсым мэлажьэ Пэщол 
Хьэмыщэ Болэтей ветеринар 
участкэм и уна фэщIу. Зи Iэ-
натIэр къы зыфIэIуэху доху-
тырыр дэтхэнэ цIыхури узын-
шэным зэрыхущIэкъум хуэ-
дабзэщ жэуаплыныгъэ зы-
хэлъ Iэщ дохутырым и 
лэ жьэкIэри. Унащхьэ чэзууэ 
къуажэр къызэхэкIухьын, 
унагъуэ псэущхьэхэм я щы-
тыкIэр тэмэму щытын пап-
щIэ ехьэ лIапхъэхэр убзыхун, 
ахэр къызэрагъуэтыну Iэ мал-
хэмкIэ чэнджэщ етын - куэд 
мэхъу Iэщ дохутырым и пщэ 
къыдэхуэ къалэнхэр. И ныб-
жьыр зэрыхэкIуатэрэ, Хьэ-
мыщэ езым и Iэзагъыр щIа-
лэгъуалэм зэрабгъэдилъ хьэ-
ным хущIокъу. 

2019 гъэм КъБР-м и Iэта-
щхьэм и унафэкIэ Пэщол 
Хьэмыщэ къыхуагъэфэщауэ 
щытащ Къбэрдей-Балъкъэ-
рым и ЩIыхь тхылъыр. 
«Илъэс куэдкIэ и гуащIэр 
лэжьыгъэм хилъхьэу и къа-
лэныр зэрырихьэкIам пап-
щIэ», - дыкъыщоджэ ЩIыхь 
тхылъым и гуэдзэным. И 
лэжьыгъэм хуэпэж нэхъы-
жьы фIым «адыгэ лъэпкъыр 
ефIэкIуэным хилъхьа къа -
рум папщIэ» Дунейпсо Адыгэ 
Хасэм и ЩIыхь тхылъ 2022 
гъэм къыхуагъэфэщащ. 

КъызыдэкIа къуажэми 
Тэрч районми пщIэ хэха 
 къы щыхуащI Пэщол Хьэ мы-
щэ. Ди къэралыр нобэ зыIут 
IэнатIэм тепщIыхьмэ, зи са-
биигъуэр зауэ лъэхъэнэм 
 хиубыда тхьэмадэм нэхъы-
щIэхэм яжриIэжын гукъэ-
кIыж и мащIэкъым. Зи адэр 
зауэм хэкIуэда щIалэ цIы -
кIур зеиншэу къэна адрей 
анэкъилъху хэм я гъусэу фы-
забэм зэ рипIар урикъунщ. 
Илъэс  65-м щIигъуауэ Iэщ 
доху тыру мэлажьэ жытIэ 
щхьэ кIэ, зи щIакхъуэ Iыхьэр 
 тыншу къызыIэрымыхьа Пэ-
щолым илъэс 12-м иту лэ-
жьэн щIидзауэ щытащ, зэм 
машинэ-трактор станцым 
щы Iэпыдзлъэпыдзу, зэми 
губ гъуэм ит комбайнёрхэм 
ядэIэпыкъуу. Зэман гугъут 
жаIэми, са биигъуэм рэ щIа-
лэгъуэмрэ гукъэ кIыж  IэфI 
къыхузде зы мы хьэкI щыIэ 
къы щIэ кIынкъым. Ныбжьы-

щIэу  щы щытам, Хьэмыщэ 
шко лакIуэхэм тралъхьэу щы-
та трудоденыр зэригъэзэ -
щIам папщIэ Iэпщэ сыхьэт 
тыгъэ къыхуащIауэ щытащ. 

Нобэ республикэм ис Iэщ 
дохутырхэм я нэхъ Iэзэхэм 
хабжэ Пэщол Хьэмыщэ 
 КъБР-м и ветеринар Iуэху-
щIапIэм и лэжьакIуэхэм я 
 советым хэтщ. Ар къызэ-
рилэжьар езым бгъэдэлъ 
щIэныгъэмрэ Iэзагъым рэщ, 
цIыху хэтыкIэмрэ дуней те-
тыкIэмрэщ. 

Пэщолхэ Хьэмыщэрэ Кла-
вэрэ зэгъусэу илъэс  49-рэ 
къызэдагъэщIауэ, цIыху Iэ-
щабэ-Iущабэу щыта унэ-
гуащэр дунейм ехыжащ. 
Зэщхьэгъусэхэм зэдапIа и 
къуищымрэ хъы джэбзымрэ 
уи щхьэр лъагэу щIэпIэтын 
цIыху къа зэ рыхэкIар Хьэ-
мыщэ и гу рыфIыгъуэщ. ЩIа-
лэ нэхъыжь Алешэ Аф га-
ниста ным къулыкъу щрихьэ-
кIащ. Залинэ КъБКъУ-м эко-
номикэмкIэ и факуль тетыр 
къиухащ, адрей щIалитIыр 
щIым йолэжь, гъавэ къра-
хьэлIэ. Къуэрылъху-пхъу-
рылъхуу 10-рэ абыхэм я 
быныжу 9-рэ къепщIэкIауэ 
псэу нэхъыжьыфIыр Тхьэм 
куэдрэ узыншэу и щIэб лэм 
ящхьэщигъэт. 

«Лэжьыгъэм и ветеран» 
цIэ лъапIэмрэ медалымрэ, 
«Лэжьыгъэм хилъхьа гуа-
щIэм папщIэ» медалыр, 
 КъБР-м Мэкъумэш Iуэху-
хэмкIэ и министерствэм и 
щIыхь тхылъ зыбжанэрэ Тэрч 
районым и админист рацэм 
къызэрыхигъэща саугъэт-
хэмрэ - куэд мэхъу къуа жэ-
дэсхэм Пэщол Хьэ мыщэ 
 хуабла блын гъэ щIэрэщIам 
ихуа дамыгъэ хэр. Ауэ зи уа-
сэр хэмыщIыну саугъэту абы 
иIэщ и  напэ къабзэмрэ къы-
зэринэ кIа гъащIэ гъуэгуа-
нэмрэ, ула жьэрэ ушхэжу 
 дунейм утетыным нэхърэ 
 нэхъыфI зэрыщымыIэр зы-
хипща и бынхэмрэ къы зы-
дэкIа  къуажэм къыщраIуэ и 
цIэ дахэмрэ. Сыт хуэдиз лIы-
гъэ къызыкъуумыхми, «цIыху 
хуэдэу къытхэтщ» псалъэм 
нэхърэ нэхъ лъапIэ дэнэ 
 къипхын?! Ар къэзылэжьа 
нэхъыжьыфIым дэри до-
хъуэхъу узын шагъэ бы дэрэ 
гъащIэ гуп сэхукIэ Алы хьыр 
къы хуэу п сэну. Адыгэр щIэ-
адыгэжыр Пэщол Хьэ мыщэ 
хуэдэ цIыхухэрщ. 

ЧЭРИМ  Марианнэ.

Дунейм
щыхъыбархэр

Зыгъэхьэзырар 
БАГЪЭТЫР Луизэщ.

Гур  кIуэдмэ, лъэр  щIэкIыркъым.
Лъэпкъ Iущыгъэ:

Эверест псоми яцIыху. Ар 
дунейм и бгы нэхъ лъагэ 
дыдэщ. Ауэ зыщIэр мащIэщ 
абы зи цIэр фIащам, и щы-
гум дэкIын дэнэ къэна, атIэ, 
уеблэмэ, ар зэи ауэ жыжьэ-
уи зэримылъэгъуар.

ИНДЖЫЛЫЗ геодезист 
Эверест Джордж 1790 гъэм 
Уэльс Ипщэм къыщалъхуащ. 
И ныбжьыр илъэс 14 щри -
къум Пащтыхь дзэ колле-
джым и кадет къудамэм щIа-
гъэтIысхьащ. ИлъэситI фIэ -
кIа щемыджэу ар къиухащ - 
егъэджакIуэхэм телъыджэ 
ящыхъуат щIалэщIэм щIэ-
ныгъэр псынщIэ дыдэу къы-
зэрипхъуатэр. Псом хуэмы -
дэу ар хуэшэрыуэт матема-
тикэмрэ астрономиемрэ. Абы 
Ост-Индие компанием лэ-
жьэн щыщIидзащ икIи зан-
щIэу  къратащ Бенгал ар-
тиллерием и етIуанэ лейте-
нантым и  къулыкъур. Апхуэдэ 
щIыкIэкIэ и гъащIэ псор Ин-
дием ирипхащ. Ар зэры мы-
щIэ кIэ къэхъуакъым. А зэ-
маным ныбжьыщIэ куэдым я 
плъапIэр а щIыналъэ жы-
жьэрт. Инджылызхэм жы-
джэру къагъэIурыщIэрт Гол-
ландием «къы Iаха» щIыпIэр. 
Мыгувэу Джордж Явэ хытIы-
гум кIуэн хуей хъуащ: вице-гу-
бернатор Раффлс Стэнфорд 
абы пщэ рылъ къыщищIат 
езым и уна фэм щIэт щIыхэр 
къипщыну. Ар къызыхэкIари 
гурыIуэ гъуэт: уи щIыналъэр 

Японием щыIащ «Оба сутэ»-кIэ зэджэ хабзэ гущIэгъуншэ. 
Курыт лIэщIы гъуэ хэм мыбы лъэрымыхь, сымаджэрилэ   
хъуа лIыжь-фы зыжьхэр къуэ ла джэхэм е мэз Iувхэм яхьыр-
ти, къыщагъанэрт. А Iуэху мыщ хьэмыпэр зылэжь бын хэм 
ящIэрт ахэр щIыIэм зэрисынур е мэжэ щIалIагъэм зэри-
лIыкIынур. ХьэкIэкхъуэкIэхэм Iус яхуэхъунри Iуэхум хэлът. 
Ауэ насыпыншэхэр хуиттэкъым зыгуэр жаIэну - хабзэр хаб-
зэщ. Нэхъыбэрэ абы узыщрихьэлIэр щIыналъэ пхыдзахэрт, 
арщ хьэ кIэ гъаблэхэм я зэманым курыт щIыпIэхэми щынэси 
щыIэт. Ар дыдэмкIэ кIэрагъэхурт шхэ хэм я бжыгъэм икIи 
загъэзахуэрт. 

- ДЭ гущIэгъуншэу дабгъэдыхьащ жьы хъуахэм, ауэ абыкIэ 
къедгъэлащ зи къару илъыгъуэ ныбжьыщIэхэр! - жаIэрт

Языныкъуэ лIыжь-фызыжьхэм езыхэм «яфIэфIу» апхуэ дэ 
ухыгъэр къыхахырт, я унагъуэхэм зыкъытрамыгъэхьэлъэн 
 папщIэ. Абы и щыхьэтщ, къэтщтэнщи, «Легенда о Нарояме» 
япон фильм цIэрыIуэр.

Дауэ атIэ «Обасутэ»-р зэрагъэкIуэдыжар? Абы хъыбар 
щхьэхуэ иIэщ. Зы тет гуэрым унафэ ищIат зи ныбжьыр илъэс 
60 ирикъуа псори мэз Iувым щIигъэна Обасутэ бгым яхьу 
хыфIадзэну. Ар апхуэдикIэ залымти, жиIам уфIэкIынкIэ Iэмал 
иIэтэкъым. Сюдзоку зэкъуэшхэми ар ягъэзэщIэн хуей хъуащ. 
ЗызэрахъуэкIыурэ, я адэр я плIэм илъу махуэ псокIэ яхьащ, 
апщIондэхукIи къудамэ цIыкIухэр къыпичурэ, лIыжьым лъа-
гъуэм трипхъащ. ЩеупщIкIэ жэуап къаритыжырт: «Ар фэ 
къыфхуэщхьэпэнущ». Къагъэнауэ къыздэкIуэжым, гъуэгур 
 нэхъ кIэщI ящIын я гугъэу, дэзыдзыха щIалитIыр гъуэщащ, 
жэщ къащытехъуэм, ягъэзэжын хуей хъуащ я адэм и деж. 
ИтIанэщ къыщащIар къудамэ цIыкIухэр лъагъуэм щIытри-
кIутам и щхьэусыгъуэр: иригъуэзэн папщIэт. Апхуэдизу фIыуэ 
къызэрилъагъур къагурыIуа нэужь зэшитIым лIыжьыр я унэ 
къашэжащ икIи щIыунэм щэхуу щаIыгъыу хуежьащ. Тетым 
Iэджэ и щхьэ къихьэрт. Зэгуэр абы и блыгущIэтхэм яхуигъэу-
ващ яжьэм кIапсэ къыхащIыкIыну. Я адэм и чэнджэщкIэ зэ-
къуэшхэм хьэуазэр псы шыугъэм хагъэлъащ, зэкIуэцIапхэри, 
ягъэгъущыжащ. Ягъэса иужь яжьэр кIапсэ хъуащ. Ар хуащIа 
иужь тетым нэгъуэщI къигупсысащ. ЩIалитIыр абыи пэлъэ-
щащ. Апхуэдэу екIуэкIыурэ, заумысыжын хуей хъуащ Iуэхур 
зыIутымкIэ. Гупсысэщ-гупсысэри, тетым жиIащ: «Жьы хъуа-
хэр Iущыгъэм и пхъуантэщ, тхъумэн, абыхэм жаIэм дедэIуэн 
хуейщ». ИтIанэ и унафэ ткIийр икъутэжри, тыгъэ лъапIэхэр 
 къахуищIащ.

Абы ещхь хъыбархэм дащрохьэлIэ Индием и пасэрей Iуэ-
рыIуатэми. Ауэ дэ зи гугъу тщIынур ар ди Нарт эпосым къы-
хахам зэрыхуэдэрщ икIи Бэдынокъуэ и адэр къызэрыригъэ-
лам теухуа хъыбарым къыпачауэ фIэкIа зэрумыщIэрщ. Зэ -
рызэщхьэщыкIхэр къызыхэкIыр гурыIуэгъуэщ, арщхьэкIэ я 
купщIэр зыщ. ГъэщIэгъуэнщ, уеблэмэ, телъыджэщ лъэхъэ нэ-
кIи щIыналъэкIи зэпэжыжьэ лъэпкъхэм я хъыбархэр зэ ры-
зэтехуэр. Нарт IуэрыIуатэр илъэс мини 3 хуэдиз ипэкIэ къежьа-
уэ хуагъэфащэ. Тхыдэдж икIи тхакIуэ Къэрмокъуэ Хьэмид 
зэрыжиIэмкIэ, и кIапэлъапэхэм щIыпIэ зэмыщхьхэр хэплъа-
гъуэми, и абгъуэр Кавказырщ. Абы щыгъуэми, езы Япониер 
зэрыщыIэр къызэращIэрэ куэд щIакъым, нэхъ зэIуха щы-
хъуари дыгъуасэ хуэдэщ. ХытIыгухэм тесу псоми япыIудзауэ 
псэуащ. Хэбгъэзыхьмэ, епщыкIущанэ лIэщIыгъуэм мон гол-
тэтэрхэм къазэун ягугъати къехъулIакъым: тенджыз къэукъу-
беям Iисраф ищIащ я кхъухьхэр. Япониер зыужьыныгъэкIэ 
 хуабжьу къакIэрыхуат, арщхьэкIэ адрей къэралхэм я ехъу-
лIэныгъэхэр псынщIэу къипхъуэтащ икIи мы зэманым пэрыт-
хэм хабжэ. ПсэукIэ гугъум японхэр иригъэсащ сыт хуэдэ 
щытыкIэ хьэлъэми Iэмал къыхуагъуэтыфу. Еджагъэшхуэхэм 
къалъытэ абыхэм «Обасутэ» хабзэ угъурсызыр къагъэсэбэ-
пауэ икIи абы шэч хэлъкъым.

Къуэладжэхэм яхьу ямыгъэкIуэдын папщIэ лIыжь-фы-
зыжьхэм къахуэнэжыр зы хэкIыпIэ закъуэт: сыт щыгъуи 
узыншэу, жыджэру икIи нэжэгужэу щытынырт. Псоми ялъа-
гъун хуейт зэрыкъарууфIэр, лэжьыгъэм зэрыхуэмыщхьэхыр,  
я акъылыр иджыри зэрыжаныр. Арати, я ныбжьыр хэкIуэтами, 
я щхьэхэр зэрахьэжыфыным, зэрызытрамыгъэхьэлъэным 
 хущIэкъун хуейт. Абы ирихулIэрт а псори зэрызрагъэхъу лIэ-
фыну Iэмалхэр зэпымыууэ къалъыхъуэным. ИкIэм-икIэжым 
абы хуишащ илъэс нэхъыбэ къэзыгъэщIахэм я бжыгъэмкIэ мы 
 зэманым Японием дуней псом бжьыпэр щиубыдыным. ЦIы-
хухъухэр мыбы ику иту илъэс 77-кIэ щопсэу, цIыхубзхэр хэп-
щIыкIыу ящхьэпрокI - илъэс 85-кIэ: ахэр нэхъ щышынэу къы-
щIэкIынут зи гугъу тщIа «командировкэ» гъуамэм! 

Дэ а псори дгъуэтынукъым, уеблэмэ, зищIысри тщIэркъым, 
ауэ узыншэу псэуным, зыхуэсакъыжыным куэд зэрелъытар 
гурыIуэгъуэщ. 

Апхуэдэу японхэр сыт щыгъуи хущIокъу нэщхъыфIэу щы-
тыным, я нэгухэр зэIухауэ сыт хуэдэ гугъуехьхэри къы зэ-
ранэкIыф. Абыи куэд иIыгъщ. 

АтIэ абы хуэкIуэн папщIэ «Обасутэ» хабзэм пхрыкIын хуейт? 
Мыбдеж щыжыIэпхъэщ апхуэдэ гъэунэхуныгъэхэм хэмыхуэ-
ми, цIыхум езым и гъащIэр зэрызэтриухуэфынур. 

«Обасутэ»-ри нэгъуэщI хабзэ бзаджэхэри гъащIэм къытекIэ 
гуэрэфщ. Японхэм ар къагурыIуащ. АтIэ сыт ди нарт Бэды-
нокъуэ мы Iуэхум щыхэтлъхьар? Абы апхуэдэ гущIэгъунша-
гъэр къызэнэкIыным хуэунэтIа лъэбакъуэ илъэс мини 3 ипэкIэ 
зэричарщ. Дауи, японхэм ар ящIэркъым икIи ящIэнуи къы-
щIэкIынукъым. Ауэ дэ дригушхуэ хъунущ.

зыхуэдэр умыщIэу зепхьэну 
гугъут. Эверест дэгъуэу пэ-
лъэ щащ а къалэным. Илъэ-
сиплIкIэ лейтенант щIалэ-
щIэм къэхутэ ныгъэхэр ири-
гъэкIуэкIащ. Абы щыгъуэми, 
Iэмэпсымэхэр и мащIэт: иIэр 
кхъухьхэм къыщагъэсэбэп 
ком пасым, тео долитым, ми-
крометрым, телескопым я 
 закъуэт. 

Индием игъэзэжа иужь абы 
гу къылъитащ полковник 
Ламбтон Уильям - Британием 
и геодезие IуэхущIапIэу а 
къэралым щыIэм и уна фэ-
щIым. Иужьрейм къалэн ин 
дыдэ пщэрылъ къыщащIат - 
Индием и щIыналъэм къанэ 
щымыIэу тригонометрие къэ-
хутэныгъэ щригъэкIуэкIыну. 
Лэжьыгъэм 1802 гъэм щIа-
дзами, зи гугъу тщIы зэма -
ным ирихьэлIэу ар и зэхуэ-
дитIми нагъэсатэкъым. Зи 
ныбжьыр илъэс 64-рэ ири- 
къуа Ламбтон къыгурыIуэрт  
зи ужь ит Iуэхур и кIэм зэ-
рыхунэмыгъэсынур, абы къы-
хэкIыуи и лэжьыгъэм пы зы-
щэфын къилъыхъуэрт. Ап-
хуэдэу къыщIэкIащ Эверест 
Джордж. Эверест и къалэн-
хэм пэлъэщырт. Абы къи-
гупсысащ «жэщ уэздыгъэ» - 
дагъэ фIыуэ зыщIэзыфа 
бжьэ хуцкIэ куда кхъуэ щы ныр. 

А «гъуазэм и нурыр» жэщ ми, 
пщагъуэ Iув щытелъ махуэхэ-
ми жыжьэ идзу блэрт, езыр 
хуэмурэ фIэкIаи исыр тэкъым. 
АрщхьэкIэ щIалэ щIэри ириу-
дащ малярием, абы къы хэ-
кIыу 1820 гъэм Кап колонием 
ягъакIуэри, мазэ зыбжанэ 
щрихьэкIын хуей хъуащ зи-
гъэхъужу. 1823 гъэм Ламбтон 
Уильям лIа иужь Эверест 
Джордж абы и къулы къур 
 къратащ. АрщхьэкIэ и узын-
шагъэр зэIыхьакIэт. Иджы 
абы тыншу къыхуэ кIу хьы жыр-
тэкъым. IэщIагъэлI гъуэзэ-
джэр яIэщIэкIынкIэ гуза вэри, 
Джордж Инджы лызым ягъэ-
кIуэжащ, дохутырхэр зыщри-
гъэIэзэну. Геодезист Iэта-
щхьэр и хэкум илъэситхукIэ 
щыIащ, ауэ мыбыи зэи щы-
щыгъупщакъым и пщэ дэлъ 
къалэныр. Эверест Индием 
иригъэшащ геодезие Iэмэ-
псымэщIэ дыдэхэр. Ахэр ду-
нейр щыхуабэ щIыпIэхэми 
къыщагъэсэбэп хъурт. Езыри 
хэлIыфIыхьащ а Iэмэ псы мэ-
хэр егъэфIэкIуэным. 1830 
гъэм Индием игъэзэжри, 
Джордж абы иджыри илъэс 
13-кIэ щылэжьащ. Иужьрей 
гъэхэр абы щигъэкIуащ Дех-
ра-Дун къалэм пэгъунэгъу 
Массури щIыпIэ цIыкIум щиIэ 
унэм. Абы къыщызэIуихат 

 зэман куэд щигъакIуэ лабо-
раторэ хьэлэмэт.

АрщхьэкIэ и узыншагъэр 
 нэхъри зэIыхьэрти, 1843 гъэм 
и къулыкъум текIащ икIи Ин-
джылызым игъэзэжащ. Абы  
и пIэм ирагъэуващ и гъэсэн 
Скотт Во Эндрю. Пэжу, триго-
нометрие къэхутэныгъэ иныр 
иджыри и кIэм нагъэсатэ-
къым. Ауэ и нэхъыбэр зэфIа-
гъэкIат. Эверест и хэкум щра-
гъэблэгъэжащ лIыхъужьым 
хуэдэу. Абы къытрыригъэдза 
лэ жьыгъэм къэралым пщIэ-
шхуэ дыдэ къыщыхуащIащ 
икIи абы папщIэ къратащ  
 Пащтыхь астрономие зэгу-
хьэныгъэм и медалыр, ап-
хуэдэу хахащ Пащтыхь гео-
графие зэгу хьэныгъэм и ви-
це-президенту. 1861 гъэм 
Эверест Бани орденыр ира-
тащ, аргуэру зы илъэс дэкIри, 
лIыхъусэжь бакалавр цIэр 
фIащIащ. Ауэ аркъудейхэм-
кIэкъым ар зэ рагъэлъэпIар. И 
ныбжьыр илъэс 75-рэ щри-
къуа 1865 гъэм Пащтыхь гео-
графие зэгухьэныгъэм абы и 
цIэр ЩIы хъурейм и бгы нэхъ 
лъагэ дыдэм фIищащ. Ар ауэ 
сытми къэхъуакъым. 

Илъэс зыбжанэкIэ узэ Iэ бэ-

кIыжмэ, 1856 гъэм Во Эндрю 
географие зэгухьэныгъэм 
зы хуигъэзат «Пик ХV» бгы 
 лъагэ дыдэм Эверест и цIэр 
фIа щыну хуигъэлъагъуэу. 
 Пэжу, картэ псоми ар зэри-
тыр «Пик ХV» къудейуэт. 
 Дауи, а бгым цIэ иIэт. Пса-
лъэм и хьэтыркIэ, Тибетым 
щыпсэухэр Джо молунгмэкIэ 
еджэрт, Непалым и цIыху-
хэм Сагарматхэ жа Iэрт. Ауэ 
мы Iуэхухэр ще кIуэ кIа еп-
щыкIубгъуанэ лIэ щIы гъуэм и 
зэхуэдитIым ин джы лызхэр 
Тибетымрэ Непалымрэ я 
щIыналъэхэм ира гъэхьэр-
тэкъым. 

Пэжу, езы Эверест щыгу-
фIыкIакъым зи гугъу тщIы 
бгым езым и цIэр фIащыну 
къыхалъхьа жэрдэмым. И 
щыгум дэкIын дэнэ къэна, 
атIэ, уеблэмэ, зэи зэримылъэ-
гъуар тегъэщIапIэ ищIурэ, 
абы жиIэрт ар къемызэгъыу. 
АрщхьэкIэ Пащтыхь геогра-
фие зэгухьэныгъэм хэтхэм 
щIыхь зиIэ геодезистым ап-
хуэдэ тыгъэ хуащIащ ар къы-
щалъхуа махуэм ирихьэлIэу. 
Иджы дуней псом къыща-
цIыху, езым и цIэр куэдым 
ямыщIэ пэтми.

СССР-р лъэлъэжа нэужь куэд тепсэлъыхьу щIадзэжащ 
Трое пасэрей алыдж къалэм и дыщэхэм. НаIуэу зэрыщыт-
щи, ахэр нэмыцэ хьэрычэтыщIэ Шлиман  Генрих (1822 - 
1890) еп щы кIубгъуанэ лIэщIыгъуэм и зэхуэдитIым Тыркум 
щригъэкIуэкIа археологие къэ ху тэныгъэхэм я Iэужьщ. 
Зыгуэрхэр зэпымыууэ къэ лъыхъуэным икIи абыхэм фей-
дэ къыхихыным щIэ хъуэпса а цIыхур зэры мы щIэкIэ Iууат 
а фIыгъуэхэм. Ахэр хьэпшып зэмы лIэу жьыгъуэхэу мини 
4,5-рэ (!) мэхъу икIи псори лъапIэщ. ЖыIэн хуейщ а 
фIыгъуэх эр къэхутакIуэм езым Афинхэм щиIэ унэм 
зэрыщи хъумар. АрщхьэкIэ фIы дыдэу къыгурыIуэрт  
абы хэм я къэкIуэнур зэры зэ Iумыбзыр. И лIэгъуэр къэб-
лэгъауэ, мурад ищIащ а пасэрей гъэтIылъыгъэхэр нэхъ 
сакъыу щахъумэну щIыпIэ  къигъуэтыну. 

И чэзущ
Нэмыцэ политолог Май-

стер Штефан зэрыхуигъэ-
фащэмкIэ, Германием и 
канцлер Шольц Олаф фIэ-
къабылщ Украинэм дзэ 
Iуэху хэхар щызэтрагъэу-
выIэныр. «Абы щхьэусы-
гъуэ хуэхъуар Германием 
езым и политикэ щыты кIэр 
иджыпсту зэрымыщIа-
гъуэрщ», - щыжыIащ ин-
тервьюм. 

IЭЩIАГЪЭЛIЫМ къызэри-
лъытэмкIэ, нэмыцэ полити-
кым апхуэдэ Iуэху еплъыкIэр 
къигъэлъэгъуэн хуей хъуащ 
Германием и Правитель ст-
вэм зэныкъуэкъур егъэу-
хыпхъэу зэрыщыжаIэм къы-
хэкIыу. 

Нэхъ и пэкIэ, La Repubblica 
газетым къытридзауэ щы-
тащ Германием и канцле -
рыр Украинэм дзэ Iуэху хэхар 
къызэрыщызэтрагъэувыIэну 
щIыкIэм зэрегуп сысыр. Нэ-
мыцэ пра витель ствэм пэ-
гъунэгъу цIыхум къыхигъэ-
щащ Украинэм и щIы Iыхьэ 
гуэрхэр «иутIыпщын» хуей 
зэрыхъунур ягъэбелджылы 
планым къыхэщыну зэры-
хуагъэфащэр.

Урысейм и Президентым        
и пресс-секретарь Песков 
Дмит рий жиIащ Шольц 
жиIам Кремлыр зэрыщы-
гъуазэр, ауэ ар щIэзыгъэ-
быдэ тхылъымпIэ зэрамы-
лъэгъуар. Абы къызэрыхи-
гъэщамкIэ, Урысейм апхуэдэ 
жэрдэмхэр ядимыIыгъыну 
аракъым, ауэ Iуэхур пыу-
хыкIауэ зытеухуар ящIэн 
 хуейщ. Къэбгъэлъагъуэмэ, 
Украинэм дзэ Iуэху хэхар 
 мамыру зэрыщызэтрагъэу-

выIэнум теухуауэ Къуэ кIы-
пIэм зэкIэ зыри жиIакъым.

Санкцэхэм я IуэхукIэ
Европэ зэгухьэныгъэм 

хэт къэралхэм я лIыкIуэхэм 
я зэIущIэм зэдэарэзыуэ 
къы щащтащ Урысейм къы-
пагъэува санкцэхэм илъэс 
ныкъуэкIэ иджыри пащэну.

А УНАФЭМ министрхэм Iэ 
зэрытрадзэнум иджыпсту 
йолэжь, абы къыщыгъэлъэ-
гъуахэр тхьэмахуэм и кIэ 
пщIондэ газетхэм къытехуэн 
хуейщ. 2024 гъэм и мэкъуа-
уэгъуэм ид жы 14-нэрэ ЕС-м 
иубзыхуащ санкцэхэр. Абы-
хэм я ужькIэ, Украинэ Iуэхум 
щхьэкIэ Урысейм и цIыхуу, 
къэрал IуэхущIапIэу 2200-м 
щIигъу санкцэхэм хэхуащ. 
Ахэр хуит ящIыркъым Евро -
пэ зэгухьэныгъэм хыхьэ къэ-
ралхэм кIуэну, я гъунап къэ-
хэр зэпаупщIыну.

Урысейм и цIыхухэм къы-
паубыда апхуэдэ санкцэхэр 
ЕС-м 2014 гъэм игъэбелджы-
лауэ щытащ. Абы лъандэрэ 
мызэ-мытIэу абы зрагъэуб-
гъуащ. Нэхъ ипэкIэ къащта 
сан кцэхэм фокIадэм и 15 
пщIондэ къару яIэщ, абыхэм 
илъэс ныкъуэ къэс хагъа хъуэ. 

ФокIадэм и 12,
махуэку

 
Япэ медицинэ дэIэпы къу-

ныгъэ хуэныкъуэм зы щIэ-
гъэ къуэным и дунейпсо 
 махуэщ 

1930 гъэм къалъхуащ 
КъШР-м и цIыхубэ тхакIуэ 
Брат Хьэбас. 

1950 гъэм къалъхуащ          
КъБР-м и цIыхубэ артист 
ШэджыхьэщIэ Аслъэнбий. 

1960 гъэм къалъхуащ адыгэ 
усакIуэ, «Литературная Ка-
бардино-Балкария» жу р-
налым и редактор нэхъыщхьэ 
Мамыщ Владимир.

Дунейм и щытыкIэнур 
«pogoda.yandex.ru» сай-

тым зэритымкIэ, республи-
кэм пIалъэ-пIалъэкIэрэ уэшх 
къыщешхынущ. Хуабэр ма-
хуэм градус 20 - 25-рэ, жэ-
щым градус 19 щыхъунущ

ФокIадэм и 13,
мэрем

1919 гъэм къалъхуащ дра-
матург, режиссёр, УФ-м 
щIыхь зиIэ и артист, КъБР-м 
и цIыхубэ артист Тубай Му-
хьэмэд. 

1934 гъэм къалъхуащ шэр-
джэс тхакIуэ, жылагъуэ лэ-
жьакIуэ Шорэ Хьэсин. 

1937 гъэм къалъхуащ          
КъБР-м щIыхь зиIэ и егъэ-
джакIуэ Бицу Георгий.

1941 гъэм къалъхуащ                 
мэкъумэш щIэныгъэхэмкIэ 
доктор, КъБКъМУ-м и про-
фессор Джыназ Борис. 

Дунейм и щытыкIэнур
 «pogoda.yandex.ru» сай-

тым зэритымкIэ, республи-
кэм пшэр техьэ-текIыу щы-
щытынущ, пIалъэ-пIалъэ кIэ-
рэ уэшх къыщешхынущ. Хуа-
бэр махуэм градус 19 - 23-рэ, 
жэщым градус 18 щыхъунущ.

Къэбэрдей-Балъкъэр Республикэм и Парламентым и депутатхэмрэ КъБР-м и Парламен-
тым и Аппаратым и лэжьакIуэхэмрэ КъБР-м и Парламентым РеспубликэмкIэ и Советым и 
II зэхуэсыгъуэм и депутату щыта Шаваев Къанщауэ ЖэбрэIил и къуэм и Iыхьлыхэмрэ бла-
гъэхэмрэ яхуогузавэ ар дунейм зэрехыжам къыхэкIыу.

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Хьэщыкъуей Руслан 
аргуэру дыщэ къехь

Нэхъыжьыр гъэлъапIи, уи щхьэр лъапIэ хъунщ, жеIэ 
адыгэ псалъэжьым. Нобэ щхьэлъапIэгъуэ ихуа бзылъхугъэ 
гумащIэщ Мэремыкъуэ Тамарэ Хьэзешэ и пхъур. Ар зи 
IэщIагъэкIэ, щIэныгъэкIэ пщIэшхуэ къэзылэжьа цIыху 
 Iущщ. Къэхъун дэт сабий гъэсапIэм и унафэщIу илъэс 30-м 
щIигъукIэ щытащ. ЦIыхугъэшхуэ зыхэлъ, зи IэщIагъэм 
 куууэ хэзыщIыкI, цIыкIуми инми бгъэдыхьэкIэ къахуэ-
зыгъуэ тыф, сыт хуэдэ Iуэхури жану зэфIэзых унафэщIущ 
ар къы дэлэжьахэм ягу зэрилъыр. Апхуэдэ хьэлыфIхэрщ, 
илъэс куэд щIауэ мылэжьэжми, Тамарэ фIыуэ щIалъагъур, 
и псалъэр ялъытэу, и гулъытэр я гуапэу щIыбгъэдэтыр. 

НЭЩIЭПЫДЖЭ Ларисэ, Жамборэ Къэрэжан, Жыласэ Ритэ, 
ЛIыгъур Замирэт сымэ илъэс зэкIэлъыкIуэхэм зэгъусэу Iэна-
тIэм пэрыхьа гупщ. Лэжьыгъэм ныбжьэгъу зэхуищIауэ нобэр 
къыздэсым зэрыIыгъщ. ЕджапIэр къауха къудейуэ, сабий гъэ-
сапIэм лэжьэну ува пщащэхэр зи нэIэ щIэувар Мэремыкъуэ 
Тама рэщ. Жэуаплыныгъэ ин пылъу зи IэщIагъэм пэрыт уна-
фэщIым хъыджэбзхэм я гъащIэм мыхьэнэшхуэ щигъэзэщIащ. 
Япэрауэ, лэжьыгъэм хэзэгъэнымкIэ куэдым хуигъэсащ, IэщIа-
гъэм и щэхухэр яригъэщIащ, сыт щыгъуи ядэIэпыкъуу, чэн-
джэщэгъу яхуэхъуу ябгъэдэтащ. А псори гуапэу зигу къина гъэ-
сакIуэхэм нобэр къыздэсым Тамарэ пщIэ хуащI. 

ГукъэкIыж дахэ куэд яIэщ зи гугъу сщIы гупым. Ахэр зэхуэса-
уэ ягу къыщагъэкIыжкIэ, гур хагъахъуэ, дэтхэнэми бгъэдэлъ 
зэфIэкIыр нэрылъагъу ящI. Ауэ псом хуэмыдэу Мэремыкъуэм 
хуабжьу хуэарэзыщ, гъащIэм и пIалъэ зыщIэ бзылъхугъэр 
ущиякIуэ нэсу къахущIэкIыу, гъуэгугъэлъагъуэ зэрахуэхъуам 
папщIэ. 

Тамарэ нобэ илъэс 80-м щIигъуащ, абы лэжьыгъэм хуигъэ-
сауэ иужь кърина гупми зыпэрыт IэнатIэм фIыщIэрэ щытхъурэ 
къыщалэжьащ, зы лIакъуэкъым икIи тIукъым абы гъащIэ 
 гъуэгу трагъэувар. Къуажэм къыщIэхъуэ щIэблэр гъэсэнымкIэ 
зи цIэр тхыдэм къыхэна гъэсакIуэ псэемыблэжщ ахэр. 

 Зэгуэр лэжьыгъэм зэхуишауэ щыта Ларисэ, Къэрэжан, Ри-
тэ, Замирэт сымэ зэIэпэгъущ, зым и гуныкъуэгъуэр адрейм 
щхьэщихыу, я гуфIэгъуэхэр зэдаIэту, гурыфIыгъуэхэмкIэ зэдэ-
гуашэу. 

НЭЩIЭПЫДЖЭ Замирэ,
Адыгэ Республикэм щIыхь зиIэ и журналист. 

Налшык къалэм и «Гладиатор» спорт комплексым 
иджыблагъэ щекIуэкIащ «Кавказым и сабийхэр» 
фIэщыгъэр зэрихьэу тхэквондомкIэ (ВТФ, Олимп 
джэгухэм хыхьэ лIэужьыгъуэмкIэ) урысейпсо зэ-
хьэзэхуэ. Абы кърихьэлIащ къэралым и щIыналъэ-
хэм ящыщу 14-м я спортсмен 250-м щIигъу, я  ныбжькIэ 
илъэси 10-м къыщыщIэдзауэ 17-м нэсу.

НАЛШЫК къалэм и гимназие №4-м и етхуанэ 
классым хэс, «Пять колец» спорт академием и гъэсэн 
Хьэщы къуей Руслан Къэбэрдей-Балъкъэрым и коман-
дэм хэту абы зыкъыщигъэлъэгъуащ икIи дыщэ меда-
лыр къихьащ. КIэух зэпеуэм абы къыщыпэщIэтащ Про-
хладнэ къалэм и спортсмен ныбжьыщIэ. Зэхьэзэхуэр 
гуащIэу икIи гугъуу тIум я дежкIи екIуэкIащ икIи текIуар 
щы зэхэкIар зэIущIэм и иужьрей секундхэрщ. Мыб-
дежым Хьэщыкъуейр и хьэрхуэрэгъум зы баллкIэ 
щефIэкIащ. 

Руслан и ныбжьыр зэрыхъур илъэс 11-щ, зыкъыщи-
гъэлъагъуэр килограмм 37-рэ зи хьэлъагъхэм я дежщ, 
и тренерхэр Унэжокъуэ Абдельджабаррэ Бозиев Мус-
лимрэщ.

АЛБЕРДЫКЪУЭ Iэмин. 

БЕЛОРУССИЕМ щыщхэм 
я мызакъуэу, Урысейм и 
щIы пIэ 60-м щыпсэухэм я 
тхылъхэр ягъэхьащ зэпеуэм 
хэтыну. КъызэгъэпэщакIуэ-
хэм жаIащ ансамбль 14-рэ 
уэрэджыIакIуэ 14-рэ фести-
валым зэрырагъэблэгъар. 
Абыхэм ящыщщ КъБР-м и 
Музыкэ театрым и артистхэу 
Енин Сергейрэ театрым и 
квар тетымрэ (ЦокIыл Азэ-
мэт, ПащIэ Маринэ, Габуевэ 
Зухра, ДыщэкI ФатIимэ). Те-
атрым и хормейстер Дзы-
гъуэнэ Заретэ музыкантхэм 
я гъусэу фестивалым кIуащ, 
загъэхьэзырынымкIэ ядэIэ-
пыкъун папщIэ. 

Фестивалыр къызэIуихащ 
Белоруссием и цIыхубэ 
 артист, «Сябры» ансамблыр 
къызэзыгъэпэща икIи абы и 
художественнэ унафэщI 
 Ярмоленкэ Анатолэ. Япэу 
 зыкъагъэлъэгъуащ Луганск 
ЦIыхубэ Республикэм щыщ 
музыкант, усакIуэ, уэрэ джы-
IакIуэ, жылагъуэ лэжьакIуэ 
Разум Романрэ «Ново-
россия» ансамблым рэ.

МахуищкIэ зэхэта фести-
валым хыхьэу Ставрополь и 
утыку нэхъыщхьэхэм щагъэ-

зэщIащ Урысеймрэ Белорус-
сиемрэ я композиторхэм ят-
ха уэрэд цIэрыIуэхэр. Къы-
жыIапхъэщ, «Сэлэт кон-
верт-2024» Iуэхум хыхьэу 
япэу «Славянский базар в 
Витебске» фестивалыр 
зэрекIуэкIар. 

- Хабзэ дахэ хъуа мы фес-
тивалыр цIыхубэр зэкъуэзы-
гъэувэщ, Хэку зауэшхуэм и 
зэманым цIыхубэм я нэгу 
щIэкIам и пэжыпIэр хъу мэ-
нымкIи щхьэпэщ. А зэ-
маным ятха уэрэд куэдым 
ноби щIэупщIэ яIэщ. «Сэлэт 
конверт» зэпеуэм хыхьэу, 
абы щытекIуахэм ягъэза-
щIэу  а уэрэдхэм дедэIуэну 
Iэмал зэрыдиIэр гуапэщ, - 
жиIащ Ставрополь крайм и 
Правительствэм и Унафэ-
щIым и къуэдзэ Дубровин 
Сергей. – Къапщтэмэ, дзэ-
хэкупсэ уэрэдхэр зыгъэза-
щIэхэм я зэпеуэ нэхъыщ-
хьэщ мыр. КъэпщытакIуэ гу-
пым хэтхэм я пащхьэм ща-
гъэлъэгъуащ я зэфIэкIхэр, 
Ставрополь къэрал филар-
монием и симфоние оркес-
трым и гъусэу. 

КъыжыIапхъэщ Музыкэ 
театрым и артистхэр зэпе-

уэм хэтыныр КъБР-м щIыхь 
зиIэ и артист ЦокIыл Азэмэт 
зэрижэрдэмыр. Фестива-
лым  и иужьрей концертым 
абыхэм щагъэзэщIащ куэ-
дым фIыуэ ялъэгъуа адыгэ, 
балъкъэр уэрэдхэр икIи къа-
гъэлъэгъуащ лъэпкъыб-
зэхэм я къулеигъэмрэ даха-
гъэмрэ. Накъыгъэ мазэм 
щыщIэдзауэ зэпеуэм зы-
хуагъэхьэзыращ. Ди артист-
хэм Iэмал яIащ макъамэм 
зэфIэкI щызиIэ къэралым и 
цIыху цIэрыIуэ куэд зра-
гъэцIыхуну.

- Хэкум теухуа уэрэдхэр 
ща гъэзащIэ мыпхуэдэ зэпе-
уэ хэр нэхъыбэрэ къызэра-
гъэпэщыным мыхьэнэшхуэ 
иIэщ. Ахэр щхьэпэщ ныб-
жьыщIэхэм щалъхуа щIына-
лъэр фIыуэ ялъагъуу, абы 
пщIэ хуащIу къэгъэхъуным-
кIэ, къэралхэм я щэнхабзэ 
щIэинхэр яхъумэнымкIэ, 
лIыхъу жьхэм зэрахьа лIы-
гъэр зыщамыгъэ гъупщэ-
ным кIэ. Зэпеуэр къы хэ-
зылъхьахэм а Iуэхум зэрыпа-
щэм папщIэ фIыщIэ яхуэ-
фащэщ, - жиIащ ЦокIыл 
Азэмэт. 

Концертышхуэм хэтахэм 
зэгъусэу жаIащ Ставрополь 
крайм теухуа уэрэд. Ар 
уэрэджыIакIуэ икIи компози-
тор Газманов Олег щIына-
лъэм тыгъэ хуищIащ. Ап-
хуэдэу, зэдагъэзэщIащ «На-
дежда» уэрэдыр, компози-
тор, СССР-м и цIыхубэ 
ар тисткэ Пахмутовэ Алек-
сандрэ и юбилейм и щIыхь-

кIэ. Зэпеуэм хэтахэм къыха-
гъэщащ Хэку лъагъуны-
гъэмрэ зэныбжьэгъугъэмрэ 
псом я щхьэу зэрыщытыр. 
Фестивалым щытекIуахэм 
тыгъэ хуащIащ щIыхь 
 тхылъ хэмрэ статуэткэхэм        
рэ. 

КъэпщытакIуэ гупым хэ-
тащ абы и унафэщI, УФ-м и 
цIыхубэ артист Лещенкэ 
Лев, УФ-м и цIыхубэ артист 
Ха ратьян Дмитрий, УФ-м 
щIыхь зиIэ и артист Майда-
нов Денис, УФ-м щIыхь зиIэ 
и артисткэ Зарэ, «Голос» те-
ленэтыным и музыкэ 
 продюсер Андрусенкэ Ма-
ринэ, «Славянский базар» 
фестивалым и унафэщI Ла-
пицкий Глеб, продюсер 
Ульяновэ Еленэ, нэгъуэщI-
хэри.

- «Сэлэт конверт-2024» 
фес тиваль-зэпеуэм къри-
хьэлIа псоми хэхауэ фIыщIэ 
фхузощI. КъэпщытакIуэ гу-
пым къалэн гугъу я пщэ 
къыдэхуащ. Ставрополь 
щIы налъэм куэд фызэ-
рыщызэрыцIыхуам, ныб-
жьэгъу фызэры зэрыщы-
зэхуэхъуар си фIэщ мэхъу. 
Ди щэнхабзэмрэ тхыдэмрэщ 
дызэкъуэзыгъэувэр, - жиIащ 
Дубровин Сергей. – Зы-
хэфлъхьэ щымыIэу макъа-
мэр фIыуэ зэрыфлъагъум-
кIэ, ар зэрызыхэфщIэм 
 уа гъэгуфIэ. Языныкъуэхэм 
 къратхыкIыжыну я мурад 
тхы  дэм и пэжыр фи уэрэд-
хэм къыхощ. 

Харатьян Дмитрий Став-
рополь щIыналъэм щыпсэу-
хэм фIыщIэ яхуищIащ 
 гуапэу зэрырагъэблэгъамрэ 
зэрагъэхьэщIамрэ папщIэ. 
Фестивалым къекIуэлIахэ-
ми абы псалъэ гуапэкIэ за-
хуи гъэзащ, дэтхэнэ зы ар-
тистри IэгуауэкIэ утыкум 
къызэрырагъэблэгъар къы-
хигъэщу. 

- Хэку лъагъуныгъэм те-
ухуа уэрэдхэр зыгъэзащIэ 
артистхэм ящыщу фIым я 
фIыжхэр мы фестивалым 
зэрызэхуишэсар наIуэщ. 
Фэращ зэлъытар ди щэнхаб-
зэм и къэкIуэнур, - жиIащ 
Майданов Денис. 

2025 гъэм фестиваль-зэ-
пеуэр ТекIуэныгъэ Иныр 
илъэс 80 зэрырикъум и 
щIыхь кIэ къызэрагъэпэщы-
ну яубзыхуащ. 

ТЕКIУЖЬ Заретэ.

Къэбэрдей-Балъкъэрым футболымкIэ и гуп нэ-
хъыщхьэм и мыгъэрей чемпионатым пашэныгъэ 
къыщыхьыным щIэбэн командэхэм я зи чэзу джэгу-
гъуэхэм нэхъ гу зылъытапхъэу икIи яфIэгъэщIэгъуэ-
ну щытар зыми яхухэмыгъащIэу икIи япэ увыпIэм 
зэпымыууэ щыту къекIуэкI Псынэдахэ и «Родник»-
мрэ ещанэу щыт, топи 9 фIэкIа зыхудамыгъэкIа Алъ-
туд и «Искра»-мрэ я зэIущIэрщ.

ИтIанэ, мыбдеж къыщыхэгъэщыпхъэр бжьыпэр зы-
Iыгъ командэм и гъуащхьауэхэр псоми фIыуэ зэ-
ращхьэщыкIырщ. ИкъукIэ зэрыхэгъэзыхьу екIуэкIа зэ-
IущIэм «Родник»-р 2:0 бжыгъэкIэ щытекIуащ икIи чем-
пион хъуным иджыри зы лъэбакъуэкIэ нэхъ пэгъунэгъу 
хъуащ.

ЕтIуанэ увыпIэм щыт «Тэрчыр» «Лашынкъейм» 
текIуэн папщIэ гугъу ехьакъым, ар иухащ бжыгъэшхуэкIэ 
– 5:1-уэ.

АдэкIэ гъэщIэгъуэн тщыхъуар зи Iуэху хъарзынэу 
 къекIуэкI «Ислъэмеймрэ» Бабугент и «ЛогоВАЗ»-мрэ 
зэрызэдэджэгуарщ. Мы зэIущIэм командитIми зэхэту 
топибл гъуэм дагъэкIын щахузэфIэкIащ. Иужь зэ-
маным гупитIми я гъуащхьауэхэм зэфIэкI лъагэ яIэу 
зэрыджэгур къэплъытэмэ, ар телъыджэкъым. ГъэщIэ-
гъуэну хэтлъэгъуар 5:2 бжыгъэшхуэкIэ «Ислъэмейм» 
текIуэн зэрыхузэфIэкIарщ. 

Нэгу къыщIэгъэхьэгъуейщ, ипэ ит командищым мы-
гъэрей зэхьэзэхуэр иухыху я увыпIэхэр яхъуэжыну. 

Гуп нэхъыщхьэм къыхэнэжыным щIэбэнхэм я деж зэ-
хъуэкIыныгъэу къыщыхъуар «Шэрэджыр» «Псыгуэн-
сум» 3:2 бжыгъэкIэ текIуэу увыпIэ шынагъуэр зэкIэ 
зэрибгынарщ. НобэкIэ командихым я Iуэху зэрыхэплъэ-
гъуэщ. 

Иджы щыгъуазэ фыхуэтщIынщ командэхэм я 
иужь рей джэгугъуэхэм къарикIуа бжыгъэхэм:

«Родник» (Псынэдахэ) – «Искра» (Алътуд) – 2:0,
«Лашынкъей» (Лашынкъей) – «Тэрч» (Тэрч) – 1:5,
«Шагъдий» (Зеикъуэ) – «Малкэ» (Малкэ) – 2:4,
«Акъбащ» (Акъбащ Ищхъэрэ) - «Спартак-Д» (Нал-

шык) – 2:5,
«Ислъэмей» (Ислъэмей) - «ЛогоВАЗ» (Бабугент) – 

5:2,
«Шэрджэс» (Шэджэм) - «Урожайнэ» (Терекскэ) – 3:2,
«Псыгуэнсу» (Псыгуэнсу) - «Шэрэдж» (Шэрэдж) – 

2:3.
КъыкIэлъыкIуэну зэIущIэхэр дызэхуэкIуэ зыгъэпсэху-

гъуэ махуэхэм зэхэтынущ.
ШАФИЙ Аслъэн.

Адыгагъэр гуащIэу къызэфыкI-
хэм ядэркъым лъэпкъыр къудамэ 
12-у зэрагуэшыр. ИпэжыпIэкIэ, 
тхы дэм куууэ ухэIэбэмэ, пэжу къы-
щIэкIынщ ар. Сыту жыпIэмэ, зы 
жылэщ ди къежьапIэр. Арами, гъа-
щIэм зэтриублащ апхуэдэуи, нэ-
щIэб жьэу щыIэм я нэхъ хьэлъэр 
зытепсыха лъэпкъыр дунеижьым 
зэрытепхъам ищIыIужкIэ, хэкум 
къина IэмыщIэм ди бзэр зэщхьэ-
щокI. Дыхуей-дыхуэмейми, зыдо-
гуэш дызэрыпсалъэ бзэм тещIы-
хьауэ: бжьэдыгъу, шапсыгъ, бе-
слъэней, къэбэрдей, н.къ.

УЕБЛЭМЭ лъэпкъ къэс диIэжщ 
фащэ, макъамэ, шхыныгъуэ. Къохъу  
къуэкIыпIэ адыгэхэмрэ къухьэпIэм-
кIэ щыпсэухэмрэ зэгурымыIуэу, 
уры сыбзэм щытехьэ, апхуэдизкIэ 
языныкъуэхэм къогугъуэкI адыгэб-
зэм и диалект зэмысари. ПцIыр сыт-
кIэ щхьэпэ, тхэлъщ адыгэхэм зэны-
къуэкъуныр, зэпеуэныр, зыр адрейм 
зэрефIэкIыр гъэлъэгъуэныр, абы 
иригушхуэныр. Ар нобэ къэдгупсыса 
щытыкIэкъым, игъащIэ лъандэрэ 
къыддекIуэкI хьэлщ. Зыщ адыгэр 
зэзыгъэуIур – я зэхуэдэ гуауэм. 

Дауи, а псоми къикIыркъым дызэ-
хамэу. КъызгурымыIуащэр зыщ: 
щхьэ адрей лъэпкъхэм я нэ къы-
щIэуэрэ «къэбэрдей шы лъэпкъыр», 
«къэбэрдеибзэр», «къэбэрдей къа-
фэр»? Сыт къэбэрдей фIэщыгъэм и 
лъабжьэм щIэлъыр, щхьэ ар апхуэ-
дизу бэмпIэгъуэ ящыхъурэ къухьэ-
пIэмкIэ щыпсэу ди лъэпкъэгъухэм?!

Мыбдежым IуэрыIуатэмрэ хъы-
барыжьхэмрэ я закъуэ мыхъуу, 
тхыдэри тегъэщIапIэ щIыпхъэу къы-
золъытэ. 

Нэхъыбэм къызэралъытэмкIэ, 
Къэ бэрдейр зыухуа пщышхуэ Там-
бий Къэбардэ адыгэ мифологием 
щыщ лIыхъужь мыхъумэ, тхыдэр 
зыкIи щыхьэт техъуэркъым. А пщым 
хузэхалъхьа хъыбар гъэщIэгъуэнхэм 
ящыщщ «КъэбэрдеицIэр дэнэ къыз-
дикIар?» жыхуиIэри. Ахэр гъэщIэ-
гъуэн зыщIыр Iуэхур къыщекIуэкI 
щIыпIэцIэхэмкIэ зэрыгъэн щIарщ. 

Апхуэдэ щIыпIэцIэхэмрэ урыс 
къэп щы такIуэхэмрэ я IэдакъэщIэкI-
хэм я фIыгъэкIэ щIэныгъэм и нэхур 
топсэ Тамбий Къэбардэ и цIэми. 
«Путеводитель и собеседник в путе-
шествии по Кавказу» тхылъ цIэры-
Iуэр зи Iэдакъэ къыщIэкIа Владыкин 
М.Н. (1828 - 1887 гъ.гъ.) 1872 гъэм 
Къэбэрдейм щыIа нэужь итхыжащ: 
«Бахъсэныпсым дикIщ, ХьэтIо-
хъущыкъуей жылэм дыдэкIри, Ма-
хуэгъэпс Iуащхьэм дыдэкIуеящ. Абы 

Cтаврополь къалэм фокIадэм и 5-м щызэхуащIыжащ 
дзэ-хэкупсэ уэрэдхэм я «Сэлэт конверт-2024» XXXI 
фестиваль-зэпеуэр. Абы хэтащ КъБР-м и Музыкэ теат-
рым и артистхэри. Фестивалыр къызэрагъэпэщащ Став-
рополь крайм и Правительствэм, «Российский Союз Мо-
лодежи» урысейпсо жылагъуэ зэгухьэныгъэм, Ставро-
поль крайм ЩэнхабзэмкIэ и министерствэм. Зэхьэзэхуэр 
траухуащ Белоруссиер нэмыцэ зэ рыпхъуакIуэхэм 
къызэрыIэщIахыжрэ илъэс 80 зэрырикъум. 

Тхэквондо

ТЕЛЕФТЕЛЕФОНХЭРОНХЭР ГГ 20201616

и щыгум мывэ куэд телът, ухуэныгъэ 
гуэрым къызэрыпкърыщэщар къа-
пщIэу, - ар Тамбий Къэбардэ и кхъа-
щхьэрат, къэбэрдейхэм я пщыш-
хуэм». 

Хъыбарыжьхэм къазэрыхэщ ы-
жымкIэ, Къэбэрдейм ипщ Тамбий 
Къэбардэ лIакъуэлIэшт, ПцIэмэз 
(Новороссийск) къикIри, Лабэ IутIыс-
хьат, ауэ, иужькIэ, ЛэхъранкIэ 
(Балъкъ  и Iэхэлъахэм ит хъупIэ) къа-
кIуэщ, Бахъсэныпсым къы зэпх-
рыкIри, но бэкIэ Дыгулыбгъуей къуа-
жэу тцIыхум деж щепсыхри, и жылэм 
Тамбий къуажэцIэр зэрихьэу ще-
тIысэхащ. Тхыдэр щыхьэт зэрыте-
хъуэмкIэ, ар къыщыхъуар 1597 гъэ-
ращ. КъищынэмыщIауэ, Къэшэж 
ТIа либ итхыжа IуэрыIуатэми къы-
хощыж Тамбийр къызэрыкIуа гъуэ-
гуанэр. Ауэ, япэу къыщыувыIауэ 
жыхуиIэр Лафыщ хьэблэрщ (Куба 
къуажэ). 

КъызэрыщIэкIымкIэ, къэбэрдей 
хъыбарыжьхэмрэ тхыдэм и пэжы-
пIэм рэ зэтохуэ, цIыхухэм ягъэ-
щIэращIэм, къагъэбатэурэ мифоло-
гие плъыфэ къыщIэувами. Лъэп-
къым ихъумащ Къэбэрдейм и лъаб-
жьэр зыгъэтIылъа пщышхуэм и 
хъы барыр, щIэныгъэлIхэр абы щы-
хьэт техъуэжащ. 

Владыкиным етхыж Iэхэлъахэм и 
теплъэр икIи илъэси 150-м щIигъу 
дэкIыжами, ар дыдэрщ нобэ нэгум 
къыщIэувэр Махуэгъэпс укъыще-
плъыхкIэ: «Iуащхьэм укъеплъыхмэ, 
пасэрей Къэбэрдеижьыр Iэгум илъу 
плъагъурт. Хыщхьэм хэIэтыкIа тIы-
гуу жыжьэу щытт псыхуабэ Iуащ-
хьэхэр: Бещто, Мэшыкъуэ, нэгъуэщI-
хэри. ИжьырабгъумкIэ Шэджэмы-
къуэр щылът, мыухыж мэз Iувыр и 
 Iуфэм екIуэкIыу. Ар техьэжырт къэ -
бэр деипс цIыкIухэмрэ Тэрчрэ ще-
жэх, щIэплъыпIэм хэшыпсыхьыж 

губгъуэшхуэхэм. Уардэу хэIэтыкIа 
Iуащ хьэмахуэ зыщхьэщыт Бахъсэн 
къуэр сэмэгумкIэ пшэ фIыцIэу щыу-
фафэрт. Мыухыж мылылъэхэр 
къуэпс -къуэпсу къызыкъуэж Iуащ-
хьэм и лъэныкъуитIымкIи мывэ блы-
ныр укъуэдият, ипщэ щIэплъыпIэр 
зэхуищIу». 

Нобэ Махуэгъэпс и щыгу укъиувэ-
мэ плъагъур урбанизацэм игъэбэта 
а теплъэгъуэрщ.

Пасэрей алыджхэр (Страбон, Пли-
ний) адыгэхэм къеджэу щытащ 
лъэп къыцIэ зэмылIэужьыгъуэхэм-
кIэ: щынд, мэуэт, керкет, зыхьэ. Урыс 
тхыдэм къызэрыхэщыжымкIэ, ахэр 
къызэрыдэджэр кIэсэгъут. А пса-
лъэр мызэ-мытIэу къреIуэ 1891 гъэм 
Лопатинскэм и «Сборник по описа-
нию племен и местностей Кавказа» 
тхылъым. «Къэбэрдейхэр нэхъапэм 
Кавказым и ищхъэрэ-къухьэпIэ щIы-
налъэм щыпсэуащ, хы ФIыцIэ Iу-

фэм екIуэкIыу Iусу. Зэреджэр абы-
хэм кIэсэгъут. 13-14-нэ лIэщIыгъуэ-
хэм абыхэм зы гуп къагуэкIри, къуэ-
кIыпIэмкIэ Iэпхъуащ, Псыхуабэ, 
Балъкъ, Тэрч и Iэхэлъахэми зытрауб-
гъуащ. Апхуэдэу, Тамбийр Псыжь и 
Iуфэм Iуту дэкIуеящ, абдеж щыпсэу 
щIыпIэхэм блэкIыурэ. А лъэхъэнэм 
(13 - 14-нэ лIэщIыгъуэхэм) абы Iусыр 
тэтэр-монголхэмрэ кипчакхэмрэт. 
КъуэкIыпIэмкIэ ежьа жылэхэм я па-
шэт Тамбий Къэбардэ», - етх щIэны-
гъэлIым. Нэгумэ Шорэ и къэпщы-
тэныгъэхэр щыхьэт зэрытехъуэмкIэ, 
а лъэхъэнэм щыIа пщыш хуэхэм я нэ-
хъыщхьэжт Тамбийхэ. «Топографи-
ческое, статистическое, этногра-
фическое и военное описание 
 Кавказа» тхылъым Бларамберг 
 Иоганн  щетх Тамбийхэ нэхъ лIакъуэ 
цIэрыIуэ Къэбэрдеишхуэм зэры-
щымыIар. 

Хъыбарыжьхэм къызэраIуэтэ-
жымкIэ, къалмыкъ хъаным иубы-
дауэ щ ыта щIыпIэхэр зэрыщыту 
Къэбардэ и щхьэгъусэмкIэ къри-
хъуэжыну зэгурыIуат. Абы арэзы те-
хъуащ Тамбийр, икIи бзылъхугъэр 
Iэрыхьа нэужь, хъаным и дзэр 
зэрыщыту зэщIикъуэри, Хъэзэр хым 
адрыщIкIэ Iэпхъуащ. Ауэ щыхъум 
Тамбийм и жылэр Бахъсэныпсым 
къикIри, нобэ Дыгулыбгъуей къуа-
жэр здэщысым щепсыхащ. 

«Ауэрэ Балъкъ, Бахъсэн, Шэджэм 
псы Iуфэхэм IутIысхьащ кIэсэ-
гъухэр. Ахэр щыпсэу лъахэм Къэ-
бэрдейкIэ еджэ хъуащ, езыхэр 
къэбэрдейкIэ зэджэжурэ, кIэсэгъу 
лъэп къыцIэри кIуэ дыжащ», - етх 
Бларамберг. 

Мыбдеж IуэхугъуитI наIуэ къохъу: 
къэбэрдеицIэр къызэрыунэхуамрэ 
кIэсэгъуцIэр зэрыбзэхыжамрэ. Къы-
щыщIэддзам деж къэдгъэзэжащ… 
Пэжщ, адыгэ лъэпкъыр зыщ, мэуэт, 
щынд, кIэсэгъу, нэгъуэщI фIэщыгъэ 
зэрихьами. Ар адрей лъэпкъхэр 
къызэрыдэджэу щытаращ. Ноби ду-
ней псор «черкес»-кIэ къыдэджэми, 
дэ адыгэущ зэрызытцIыхужыр. 
 ИгъащIэми апхуэдэу щытагъэнущ. 
1941 гъэм ЩоджэнцIыкIу Алий итха 
«Нарт эпосыр» мыпхуэдэ пса-
лъэхэмкIэ къыщIедзэ: «Нартхэр 
щыпсэуа лъэхъэнэм ахэр адыгэкIэ 
зэджэжу щытащ». 

Хэкум ис адыгэхэр щIыналъэ-щIы-
налъэу гуэшащи, дызыщыщ щIы-
пIэр къигъэлъагъуэу аращ лъэпкъы-
цIэ 12-ми, армыхъумэ нэгъуэщI щIы-
пIэ къикIауэ, хьэмэрэ нэгъуэщIылъ 
ящIэту аракъым. 

ФЫРЭ Анфисэ. 


